
Зэманым  декIу 
лIыфIхэр

Си IэщIагъэр
къызэрыхэсхам  зы махуи 

сыхущIегъуэжакъым

Нэхъ  хьэлэмэтыну 
къыщIэкIынущ 

иджы
4-нэ нап.3-нэ нап.2-нэ нап.

ЗэфIагъэкIахэр 
къапщытэж

4-нэ нап.

2022  гъэм  бадзэуэгъуэм  (июлым)  и  7,  махуэку Тхьэмахуэм  щэ   къыдокI №80  (24.362)

Махуэку пщыхьэщхьэм 
Балъкъэр театрым и пэ шы-
шхуэм зэIущIэ гуапэ 
щекIуэкIащ. Ар теухуат 
ЩоджэнцIыкIу Алий и   
цIэр зезыхьэ Къэбэрдей, 
Ку лиев Къайсын и цIэкIэ 
щыIэ Балъкъэр, Горький 
Максим и цIэр зезыхьэ 
Урыс къэ рал драмэ театр-
хэр мы гъэм илъэс 85-рэ 
зэрырикъум. 

ТЕАТРЫМ и етIуанэ къа-
тым узэрыдэкIуейуэ, пэIу щIэ 
пэшым деж щегъэувэкIа 
сурэт дахэшхуэхэм уат-         
хьэкъу. Абыхэм театр гъуаз-
джэм и лъабжьэр зыгъэ-
тIылъа артист нэхъыжьхэм 
роль зэмылIэужьыгъуэхэр 
ягъэзащIэу къытощ. Тхыдэм 
дыщэ хьэрфхэмкIэ тхауэ 
къыхэна спектакль цIэры-
Iуэхэм ящыщ теплъэгъуэхэм 
узыIэпашэ, зы дуней гъэщIэ-
гъуэн гуэрым узэрыхашэр 
зыхэпщIэу уи гур къогуш-
хукI. Яхэтщ абыхэм зи джэ-
гукIэ  тлъэгъуа артистхэри, 
зи цIэ зэхэтха къудейхэри,  
зи джэгукIэр видеокIэ фIэ-
кIа дымылъэгъуахэри. Ауэ 
дэтхэнэ зыми и утыку иты-
кIэм дыхуо хъуэпсэкIыж, 
ярэ би, иджыпсту джэгухэми 
апхуэдэ цIы хушхуэхэр куэду 
яхэтамэ фIыт жыуагъэIэ. Ди 
гуапэ зэрыхъунщи, театрхэм 
ап хуэ  дэхэр зэрамымащIэр 
ди нэгу щыщIэкIынущ Театр 
 лэжьакIуэхэм я зэгухьэны-
гъэм (СТД) зэхиша зэIу-
щIэм. 

Зэхуэзэша артистхэм 
 абдежым сэлам щызэра-
хыу тIэкIу щызэдэуэршэра 
иужь, псори пэшышхуэм 
щIы   хьащ. Театрхэм зы къе-
жьапIэ зэраIэм, абыхэм я 
артистхэр зэрызэрыщIэ-зэ-
рызэрыIыгъым и дамыгъэу, 
пшыхьыр ирагъэкIуэкIащ 
къэ бэрдей, балъкъэр, урыс 
IуэхущIапIэхэм я лIыкIуэ-
хэм: ХьэхъупащIэ ФатIимэ, 
Байдаев Шахьым, Сибэч 
Алим сымэ. Пэублэ псалъэ 
гуапэхэмкIэ абыхэм зэIу-
щIэр къызэIуаха нэужь, 
 утыкур хуит хуащIащ Театр 
лэжьакIуэхэм я зэгухьэны-
гъэм и унафэщI Фырэ  
 Майе. 

- Ди зэгухьэныгъэм и 
 къарукIэ зэхэтшащ мы зэIу-
щIэ гуапэр икIи щIыхь 
тхылъ  хэмкIэ мызыгъуэгукIэ 
дгъэпажэну мурад тщIащ 
ди нэхъыжьыфIхэр. Ди 
 Iуэ ху щIапIэхэм абыхэм хуа-
щIар къыпхуэмылъытэн хуэ-
дизу зэрыиным къыхэкIыу 
ар икIи захуагъэу къыс-
щохъу, - жиIащ Майе. - Дэт-
хэнэ зыми сохъуэхъу узын-
шагъэ быдэ иIэну, ехъулIэ-
ныгъэ щымыщIэну, и хъуэ п-
сапIэ хэм IэкIэ теIэбэну. 

КъыкIэлъыкIуэу псалъэ 
иратащ КъБР-м щэнхаб-

Къэбэрдей-Балъкъэрым гъуэгухэр зыхуей зэрыщы-
хуагъазэ программэм ипкъ иткIэ лъэмыжхэри зэIузэ -      
пэщ щащIыжынущ. Дызэрыт илъэсым и кIуэцIкIэ лъэмыж 
13 зыхуей хуагъэзэнущ.

 
«ФIАГЪ лъагэ зиIэ автомобиль гъуэгу» лъэпкъ проектым 

хыхьэу, Шэджэм районым ит лъэмыжитху зэIузэпэщ ящIы-
жынущ. Ахэр Багуулсу, Кииксу, Адайсу, Шэджэм псыежэх-
хэм телъхэрщ. А лъэмыжхэр хуозэ Шэджэм II - Булунгу авто-
гъуэгум. Гъуэгум елэжьхэм лъэмыжхэр зыIыгъ пкъохэмрэ 
абыхэм я блынхэмрэ щIэкIэ зэрахъуэкIынущ, псыбэкъухэми 
теIэзэщIыхьынущ. КъинэмыщIауэ, Бахъсэн районым щы-
зэрагъэпэщыж Къулъкъужын псыежэхым телъ, Къубэ-Тэбэ - 
Къулъкъужын Ипщэ гъуэгум хиубыдэ лъэмыжымрэ Сэр-        
макъ - Совхознэ - Дзэлыкъуэ - Псынэдахэ - Бэтэх гъуэгум 
 хыхьэ, Дзэлыкъуэ районым и Дзэлыкъуэпсым щхьэщытым-
рэ. Май щIыналъэм щызэрагъэпэщыжакIэщ Тэрч псыежэхым 
телъ, Май къалэ - Урожайнэ гъуэгур зрикIуэ лъэмыжыр. 

«Кавказ» IуэхущIапIэм и къарукIэ федеральнэ гъуэгухэм 
хиубыдэ лъэмыжитху илъэсыр имыкIыу зэрагъэпэщыжы -
нущ, гъуэгу къэс машиниплI щызэблэкIыфу ящIынущ. Зи 
гугъу тщIа лъэмыжхэм ящыщу щыр хуозэ Р-217 «Кавказ» ав-
тогъуэгум. Абыхэм хеубыдэ метр 20-м щIигъуу Къубэ-Тэбэ 
деж телъ лъэмыжыр, Шэджэм Езанэм щыIэ, Шэджэм псым 
метр 68-рэ и кIыхьагъыу телъ лъэмыж ижьыр, метр 98-рэ 
 хъууэ Лэскэн псыежэхым телъ лъэмыж ижьыр. Ухуэныгъэ 
лэжьыгъэхэм хиубыдэнущ Прохладнэ - Бахъсэн - Iуащхьэ-
махуэ автогъуэгум хиубыдэ, Бахъсэн псыежэхым телъ, зи 
кIыхьагъыр метр 24-м щIигъу лъэмыжыр, Аруан - Балъкъэр 
Ипщэ - Уштулу гъуэгум щыщ, зи кIыхьагъыр метр 32-м щIигъу 
Хеу псыежэхым щхьэщытыр. 

«Лъэмыжхэр зыхуей хуэдгъазэмэ, абы и фIыгъэкIэ ди 
 республикэм и гъуэгухэм машинэкIэ нэхъ тыншу ущызекIуэ-
фынущ, къэхъукъащIэхэри нэхъ мащIэ хъунущ», - жиIащ 
КIуэкIуэ Казбек, а Iуэхум щытепсэлъыхьым.

Къэбэрдей-Балъкъэрым мы зэманым щаублащ щIына-
лъэм курыт школыщIэхэр щыухуэным, щыIэхэр щызэгъэ-
пэщыжыным епха лэжьыгъэхэр. Абыхэм къызэщIау быдэ 
псори зэхэту еджапIэ 39-рэ: 10-р щIэуэ яухуэ, адрейхэр 
зыхуей хуагъэзэж. 

НАРТКЪАЛЭДЭСХЭР хуабжьу щогуфIыкI школакIуэ 500 
ще джэфын апхуэдэ унэщIэ Аруан щIыналъэм и къалащхьэм 
зэрыщаухуэм. БлэкIа илъэсым и кIэухым яублауэ щыта 
ухуэныгъэр зэфIах «Егъэджэныгъэ» лъэпкъ проектымрэ 
«Иджырей школ» федеральнэ программэмрэ япкъ иткIэ. Мы 
зэманым ирихьэлIэу къызэфIагъэуващ къатитI хъу унэ-       
щIэр, абы инженер коммуникацэхэри ирашэлIэжакIэщ. Ухуа-
кIуэхэр иджыпсту йолэжь унащхьэр телъхьэнымрэ унэ 
щIыбыр зехьэнымрэ. А лэжьыгъэхэм щIыгъуу йокIуэкI шко-
лыщIэм и пэшхэр зыхуей хуэгъэзэным, абыхэм инженер сет-
хэр щызэбгрышыным, бжэ-щхьэгъубжэхэр хэгъэувэным 
ехьэлIа Iуэхухэр. ШколыщIэм и ухуэныгъэр къызыхуэтыншэу, 
и чэзум икIи фIагъ иIэу зэфIэхыным набдзэгубдзаплъэу кIэ-
лъоплъ щIыналъэ, щIыпIэ унафэщIхэр. 

Зи гугъу тщIы ухуэныгъэм хуэдэ щокIуэкI ди республикэм          
и нэгъуэщI щIыпIэхэми. Псори зэхэту къапщтэмэ, ухуакIуэ- 
хэр мы зэманым йолэжь школыщIэу 10 ди щIыналъэм щы-
зэфIэгъэувэным. Абыхэм ящыщу щым я бжэхэр еджакIуэхэм 
къыхузэIуахынущ дызэрыт илъэсым и дыгъэгъазэм. 

Апхуэдэ ухуэныгъэфIхэм къадэкIуэу зэгъэпэщыжыныгъэ 
лэжьыгъэшхуэхэр щокIуэкI къуажэ школ 29-м. Абыхэм ящы-
щу 19-р зыхуей хуагъэзэжынущ мы гъэм, адрейхэм щекIуэкI 
лэжьыгъэхэр къыкIэлъыкIуэ илъэсым къриубыдэу зэфIэ-
кIынущ. ИлъэситIым и кIуэцIкIэ псори зэхэту школ 50 щызэ-
рагъэпэщыжынущ ди республикэм. 

КъБР-м и Iэтащхьэ КIуэкIуэ Казбек игъэбелджыла къа-
лэнхэр я тегъэщIапIэу, КъБР-м и Правительствэм иджыпсту 
Iэмалхэр къелъыхъуэ иджыри еджапIи 9 зэрагъэпэщыжын 
папщIэ. Егъэджэныгъэ IэнатIэм адэкIи зегъэужьыным хы-
хьэр школыщIэхэр ухуэнымрэ щыIэхэм я унэхэр зыхуей хуэ-
гъэзэнымрэ я закъуэкъым, атIэ гулъытэшхуэ егъуэт егъэ-
джэныгъэм и мылъку-техникэ лъабжьэр нэхъри гъэбыдэным, 
ар бжыгъэр зи тегъэщIапIэ технологие пэрытхэм тегъэувэ-
ным, ныбжьыщIэхэм щIэныгъэ куу зрагъэгъуэтын папщIэ, Iэ-
мал псори къахузэгъэпэщыным. 

ТАМБИЙ Линэ.

КъБР-м и лIыкIуэу Урысейм и Президен-
тым и деж зэпымыууэ щыIэм и Iуэху-
щIапIэу Москва дэтым Къэбэрдей-Балъ-
къэр Республикэм и Правительствэм и 
УнафэщI Мусуков Алий щаIущIащ биз-
несым и лIыкIуэхэм. Ар къызэрагъэпэ-
щащ КъБР-м и Iэтащхьэ КIуэкIуэ Казбек 
Инвестицэхэмрэ хьэрычэт IуэхумкIэ сове-
тым и зэIущIэу иджыблагъэ иригъэ-
кIуэкIам ди щIыналъэм и инвестицэ щы-
тыкIэр егъэфIэкIуэным хуэгъэзауэ щауб-
зыхуа Iуэхухэм япкъ иткIэ.

ЗЭIУЩIЭМ кърихьэлIащ УФ-м Федера-
цэмкIэ и Советым хэтхэу Къанокъуэ Арсен, 
Ульбашев Мухьэрбий, Хъупсырокъуэ Му рат, 
УФ-м и Къэрал Думэм и депутатхэу Быф 
Анатолэ, Геккиев Заур, Щхьэгуэш Адэл-       
бий, УФ-м экономикэ зыужьыныгъэмкIэ и 
ми нистрым и къуэдзэ КIэрэф Мурат, «Кав-
каз.РФ» акционер зэгухьэныгъэм и гене- 
ральнэ директор ТIымыжь Хьэсэн, ди рес-
публикэм и бизнес IэнатIэм и лэжьакIуэхэм 
я лIыкIуэхэр.

Мусуков Алий зэIущIэм хэтахэр щыгъуазэ 

ищIащ республикэм и социально-экономикэ 
щытыкIэр мы зэманым зыхуэдэм, ар егъэ-
фIэ кIуэнымкIэ лэжьыпхъэхэм. Хэхауэ теп-
сэлъыхьащ Къэбэрдей-Балъ къэ рым и эко-
номикэм и дежкIэ нэхъ мыхьэнэшхуэ зиIэ       
IэнатIэхэм ехьэлIа инвестицэ проектхэр              
дэгъэкIынымкIэ федеральнэ хэ кIы пIэхэр 
нэхъ тэмэму къэгъэсэбэпыным.

Иджыблагъэ иригъэкIуэкIа пресс-кон-
ференцым КIуэкIуэ Казбек къыщыхигъэщ-
хьэ хукIауэ щытащ щIыналъэм зегъэу жьы-
нымкIэ ди республикэм щалъхуа хьэры чэ-
тыщIэхэм куэд зэралэжьыфынур. «Дэ 
 дыхущIокъу ди республикэм лэжьэн щы-
щIэзыдзауэ щыта хьэрычэтыщIэхэм, Къэ-
бэрдей-Балъкъэрым нэхъ къыпыщIауэ щы-
та цIыхухэм я зэфIэкIыр къызэрыдгъэ сэ-
бэпыным. Ди республикэр нэхъ къулей хъун 
папщIэ мы щIыналъэм щалъхуауэ щыта 
хьэ рычэтыщIэхэм инвестицэхэр къызэщIэ-
гъэуIуэнымкIэ нэхъ жыджэру къыддэIэпы-
къуну дащогугъ», - къигъэлъэгъуащ щIына-
лъэм и Iэтащхьэм.

КъБР-м и Iэтащхьэмрэ Прави-                     
тельствэмрэ я пресс-IуэхущIапIэ.

Ди къэралым и курыт 
школхэм я 8 - 11-нэ клас-
схэм щIэс ныбжьыщIэхэу 
информатикэм дихьэх- 
хэм а унэтIыныгъэмкIэ мы 
гъэм къыщыщIэдзауэ 
пщIэн шэу я щIэныгъэм 
 хагъэхъуэну Iэмал яIэщ. 
Абыхэм зыхрагъатхэ хъу-
нущ иджырей програм-
мированием и бзэхэм 
нэхъ куууэ щыгъуазэ ухуэ-
зыщI илъэситI курсхэм. 
Абы теуха унафэм мы 
 махуэхэм Iэ тридзащ УФ-м 
и Правительствэм и Уна-
фэщI Мишустин Михаил. 

ЗИ гугъу тщIы проектыр 

Гулъытэрэ
гуапагъэрэ

зэмкIэ и министр Къумахуэ 
Му хьэдин. 

- Къэбэрдей-Балъкъэрым 
и театрхэм я юбилейм 
 хуэгъэза Iуэхухэм я гъунэ 
изылъэщ нобэрей пшыхьыр, 
- жиIащ Къумахуэм. - Ди 
республикэм и щэнхабзэм        
и махуэхэр Москва щыще-
кIуэкIкIэ, «Современик»-м и 
утыкум щагъэлъэгъуэнущ 
абыхэм я спектаклхэр. 
ИужькIэ дэтхэнэ зы театр - 
ми зыхуигъэхьэзырынущ и 
махуэр зэригъэлъэпIэнум 
икIи 2022 гъэм къриубыдэу 
дэтхэнэми и пшыхь щхьэхуэ 
щыIэнущ. 

Апхуэдэуи министрым 
къы хигъэщащ къэралми ду-
ней псоми я театрхэр зэ-
хъуапсэ хъун артистхэмрэ 
ахэр щыджэгу спектаклхэм-
кIэ дызэрыкъулейр, сыт хуэ-
дэ лэжьыгъэми зрапщы ты-
фыну а IуэхущIапIэхэм зэ-
фIэкI зэраIэр. 

ЯпэщIыкIэ экранышхуэм-
кIэ гъуэрыгъуэурэ къагъэ-
лъэгъуащ дэтхэнэ театрми   
и тхыдэм дыхэзыгъэплъэж 
видео нэтын кIэщI. Абы 
къыкIэлъыкIуэу СТД-м и 
щIыхь тхылъыр иратащ 
илъэс куэд щIауэ хьэлэлу 
 театрым хуэлажьэ артист-
хэм. Апхуэдэхэщ Къэбэрдей 
театрым и артистхэу Жьа-
кIэм ыхъу КIунэ, Хьэмыку 
Жаннэ, Шыбзыхъуэ Басир, 
Балъ къэр Тамарэ, Балъ-
къыз Валерэ, Щэрмэт Люд-
милэ, Хъыдзэдж Борис, 
КIэмыргуей Валентин, 
 Шыбзыхъуэ Барисэт сымэ. 

КъыкIэлъыкIуэу утыкум 
къра шащ Балъкъэр теат-
рым и артистхэу Будаевэ 
Ольгэ, Кулиевэ Элизэт, То-
кумаевэ Рае, Байзулаевэ 
Розэ, Атмурзаев Магомед, 
Бапинаев Зариф, Мирзоев 
ТIэхьир, Урусовэ Розэ, Ми-
зиев Таубий, Шаваев Орус-
бий. Пшыхьым зи пщIэр 
щаIэтахэм ящыщщ Урыс 
 театрым и актёрхэу Костю-
ковэ Валентинэ, Кулахме-
товэ Рушание, Тубай Раи- 
сэ, Балъкъэр Юрэ, Карнау-
ховэ Татьянэ, Кузнецовэ 
Иринэ, Валгасовэ Заремэ 
сымэ.

Дэтхэнэ театрми я ар тист 
щIалэхэм къызэхуэсахэм 
 гукъыдэж ирату зы теплъэ-
гъуэ утыку кърахьащ, ар 
уэрэд ирехъу, сценэ теплъэ-
гъуэу щрет. Апхуэдэуи пшы-
хьыр уэрэдхэмрэ къафэ-
хэмкIэ гъэнщIауэ зэры-
щытам абы кърихьэлIа дэт-
хэнэри зэрыщыгуфIыкIым 
гу лъумытэнкIэ Iэмал иIэтэ-
къым. 

Зи гугъу тщIы театрищым 
нэхърэ ныбжькIэ нэхъ щIалэ 
Музыкэ театрым къыбгъэ-
дэкI хъуэхъу зэхахащ артист-
хэм. Абы и унафэщI Бэрэ-
гъун Владимир зи пашэ 
лIыкIуэхэм удз гъэгъа да-
хэрэ псалъэ гуапэрэ къахьат 
пшыхьым. 

- Нобэ хуэдэ махуэ щIэра-
щIэ куэд фиIэну, фи пщIэр 
лъагэ хъуну, фызыгъэ-
гушхуэн куэд гъащIэм щыф-
лъагъуну сыхуейщ, - жиIащ 
Бэрэгъуным. - ФыщIэгузэ-
вэнрэ фыщIэдзыхэнрэ фи-
мыIэу иджыри илъэс куэд-
кIэ Къэбэрдей-Балъкъэрым 
ис лъэпкъхэм Тхьэм фахуи-
гъэлажьэ. 

Апхуэдэуи Музыкэ теат-
рым и тыгъэт абы и солисткэ 
Бэрэгъун Марианнэ игъэ-
зэщIа уэрэд дахэр. 

Пшыхьыр и кIэм щынэса-
ми абы кърихьэлIахэр зэб-
ры кIыжыну пIащIэртэкъым. 
Я лэжьыгъэр, я гъащIэр 
иужь рей илъэсым лъэхъауэ 
зэрыщытам къыхэкIыу, ахэр 
хуэзэшат дуней хуитым. Абы 
гулъытэ гуапэр хэплъ хьэж-
мэ, цIыхум и псэр зыгъэ-
тынш Iуэхугъуэ дызэрыхэтыр 
гурыIуэгъуэт.  

ИСТЭПАН  Залинэ. 
Сурэтхэр Къарей Элинэ 

трихащ.    

Ди щIыналъэм щалъхуа
хьэрычэтыщIэхэм куэдкIэ дащогугъ

Лъэмыжхэр зэрагъэпэщыж

Республикэм и егъэджэныгъэ
IэнатIэр ирагъэфIакIуэ

ПщIэншэу ягъасэ
гъэунэхуныгъэ жыпхъэм иту 
нэгъабэ лъандэрэ мэлажьэ. 
ЕхъулIэныгъэфIхэр къызы-
пэкIуа а Iуэхугъуэр мы гъэ 
еджэгъуэм къыщыщIэдзауэ 
ди къэралым и щIыналъэ 
псоми щылэжьэнущ. Курсхэм 
екIуалIэ ныбжьыщIэхэм ин-
форматикэм и унэтIыны-
гъип лIымкIэ щIэныгъэ гуэ-
дзэн зрагъэгъуэтынущ, дэт-
хэнэ Iыхьэри сыхьэт 36-рэ 
 хъууэ. Апхуэдэ егъэджэны-
гъэр  хъунущ ныбжьыщIэхэм 
курыт школым математи-
кэмрэ информатикэмкIэ щра-
гъэгъуэт щIэныгъэм къы пы-
зыщэ,  абы къыхэзыгъахъуэ. А 
илъэситI курсхэм щеджэхэм, 

иджыри школым щIэсу, япэ 
IэщIагъэр зрагъэгъуэтыфы-
нущ. ХъыбарегъащIэ техно-
логием апхуэдэурэ дихьэх 
ныбжьыщIэхэм, дауи, куэду 
къахэкIынущ а IэщIагъэм 
нэхъ кууужу хуеджэну гукъы-
дэж зыщIынухэр. 

Егъэджэныгъэр лIэужьы-
гъуитIу къызэрагъэпэщы-
нущ: онлайн щытыкIэм итрэ 
щIыналъэ еджапIэ утыкухэм 
щекIуэкIынрэ. ЕджакIуэхэм 
ящыщу хэт сыт хуэдэ Iэма-
лыр къыхихынуми проектым 
и операторым иубзыхунущ. 
Апхуэдэу уващ «Лъэпкъ тех-
нологие жэрдэмхэмкIэ Уни-
верситет 2035» IуэхущIапIэр. 
Абы и лэжьыгъэр нэхъыбэу 
зытеухуар бжыгъэр зи лъаб-
жьэ лъэпкъ экономикэр Iэ-
щIа гъэлIхэмкIэ къызэгъэпэ-
щынырщ. 

Iуэхур къезыхьэжьахэм зэ-
ры  хуагъэфащэмкIэ, програм-
мированиемкIэ курсхэм япэ-
щIыкIэ къызэщIаубыдэ фы-
нущ ныбжьыщIэ мини  100  
нэхърэ мынэхъ мащIэ. Къы-
кIэлъыкIуэ илъэсхэм курс хэм 
щеджэнущ цIыху мин 240-м 
щIигъу. 

Къэрал унафэщIхэм гулъы-
тэшхуэ хуащI а курсхэм. Къэ-
кIуэну илъэсищыр къапщ-
тэмэ, федеральнэ бюджетым 
къыхэкIыу абы хуаутIыпщы-
нущ сом меларди 6,8-рэ. 

КЪАРДЭН  Ритэ.

«Адыгэ псалъэр» къезыгъэхьхэм папщIэ
«Адыгэ псалъэ» газетыр зыIэрыхьэну 

 хуейхэм хъыбар фыдогъащIэ - шыщхьэуIум 
(августым) къы щы щIэ дзауэ ар къев-
гъэхьын папщIэ Iэ щыщIэвдз хъунущ Уры-
сей  пощ тым и дэтхэнэ IуэхущIапIэми.

Мази 5-м «Адыгэ псалъэ» газетым и уа-
сэщ:

унэм ныфхуахьыну фыхуеймэ - сом 604-
рэ;

фэ езым пощтым къыщыфщтэжынумэ - 
сом 550-рэ.

Ди индексыр П 5894

2022 гъэм бадзэуэгъуэм и 11-р щымылажьэ махуэу гъэувыным и IуэхукIэ 

Къэбэрдей-Балъкъэр Республикэм
и Iэтащхьэм и Указ

«Я фIэщхъуныгъэр зыхуэдэнур езыхэм яубзыхужынымкIэ яIэ хуитыныгъэмрэ дин 
 зэгухьэныгъэхэмрэ я IуэхукIэ» 1997 гъэм фокIадэм и 26-м къащта Федеральнэ закон 
№125-ФЗ-м и 4-нэ статьям и 7-нэ пунктым тету, Къэбэрдей-Балъкъэр Республикэм и 
 Муслъымэнхэм я дин IуэхущIапIэм зэрызыкъытхуигъэзам ипкъ иткIэ Къурмэн хьид 
 махуэшхуэм, 2022 гъэм бадзэуэгъуэм и 9-м къыщыщIэдзауэ и 11-м пщIондэ ягъэлъа-
пIэм, теухуауэ унафэ сощI: 

2022 гъэм бадзэуэгъуэм и 11-р Къэбэрдей-Балъкъэр Республикэм щымылажьэ гу-
фIэгъуэ махуэу щыгъэувын.

     Къэбэрдей-Балъкъэр Республикэм
     и Iэтащхьэ КIУЭКIУЭ Казбек

Налшык къалэ
2022 гъэм бадзэуэгъуэм и 6-м
№68-УГ

КъБР-м  И  ПАРЛАМЕНТЫМРЭ  ПРАВИТЕЛЬСТВЭМРЭ  Я  ГАЗЕТ

Зыгъэхьэзырар
ЖЬЭКIЭМЫХЪУ 

Маринэщ.

Пщы  хьэхуэгъу-щIыхуэгъу  умыщI.
Лъэпкъ Iущыгъэ:

Дунейм
щыхъыбархэр

Иужьрей лъэхъэнэхэм гъащIэм нэхъри 
 нэхъ щIэгъэхуэбжьауэ къыхыхьэ зэхъуэ-
кIыныгъэ куэдым цIыхухэм я дуней теты-
кIэми гупсысэкIэми хуабжьу зрагъэхъуэ-
жащ, лэжьыгъэрэ къалэну я пщэ къыдэ-
хуэхэр Iэмал зэриIэкIэ нэхъ псынщIэу зэ-
рызэфIагъэкIыным зэпымыууэ яужь 
зэ ритым къыхэкIыу. АтIэми, дохутырхэм 
къызэралъытэмкIэ, ирагъэтIылъэкIыну зы-
хуэмей апхуэдэ Iуэху бгъэдыхьэкIэ-ехьэе-
хуэкIэр щрагъэлейм деж узыншагъэм и 
зэранщ. 

НОБЭРЕЙ зэманым къигъэув социальнэ 
пщалъэхэм задегъэкIуным, дауи, Iей хэлъу 
къыщIэкIынкъым, къарууэ уиIэ псори абы 
 тебгъэкIуадэу щхьэжагъуэ уримыхъуж за-
къуэмэ. Абы щыгъуэми, гу зэрылъатамкIэ, еш 
щIэх-щIэхыурэ къызыпкърыхьэ цIыхухэм 
ящыщу зи щхьэ узырейхэр, зызэтрагъэувэ-
жын хьисэпкIэ, и нэхъыбэм «зэжалIэр» иджы-
рей медицинэм пэрыхьэту щызекIуэ хущ-
хъуэхэр зэхьэлIэнырщ. 

А псом къадэкIуэуи, мыри къыхэгъэщып-
хъэщ. Дохутыр IэщIагъэм ирилажьэхэми 
еджа гъэшхуэхэми зэрыжаIэмкIэ, цIыхум и 
узыншагъэр ихъумэну хуеймэ, хуабжьу щхьэ-
пэщ хуемыпIэщIэкIыу лъэсу къикIухьыныр. 

Лъэсу зекIуэным къыхуезыджэхэм абыкIэ            
и нэхъыбэм тегъэщIапIэ ящIыр апхуэдэ зы-
гъэпсэхукIэр, узыншагъэ зэтегъэувэжыкIэр, 
зэрыжаIэу, хэт и дежкIи гъэзэщIэгъуафIэу 
зэрыщытырщ. Абы щхьэкIэ дэтхэнэри дызы-
хуеишхуэ щыIэкъым: цIыхум Iуэхуу и пщэ 
дэлъыр пIалъэ гуэркIэ иригъэтIылъэкIыу, лъэ-
су къэкIухьыным зэман тIэкIу хухихынырщ. 

Ди гуапэ зэрыхъунщи, лъэсу зекIуэхэм 
 хуащIа лъагъуэхэм, щIыпIэ хэхахэм иджырей 
къалэхэми дащрохьэлIэ. АрщхьэкIэ, узынша-
гъэр зэтегъэувэжыным хуэунэтIа лъэ щIэгъэ-
кIыкIэм нэхъ зыщебгъэубгъунымкIэ псом 
 нэхърэ нэхъ зэгъри нэгу зегъэужьыпIэу 
 хъуэпсэгъуэри губгъуэ-мэз лъагъуэхэрщ е 

БлэкIа лIэщIыгъуэм и жы-
лагъуэ-политикэ лэжьакIуэ 
пажэхэм ящыщщ КъБКъУ-м 
и ещанэ ректору щыта щIэ-
ныгъэлI цIэрыIуэ Лъостэн 
Владимир Чэлимэт и къуэр 
(1931 - 1994). Республикэм и 
еджапIэ нэхъыщхьэ пажэм и 
унафэр илъэс 20-м щIигъу-
кIэ зыIэщIэлъа Лъостэныр 
лэжьыгъэм и къызэгъэпэ-
щакIуэфIт, щIэм и телъхьэт, 
университетым и зыужьы-
ныгъэм хуэгъэпса и мурад-
хэр жыжьэ нэсырт. А мурад-
хэр нахуапIэ хъуным щIэны-
гъэлI цIэрыIуэм къаруушхуи 
бгъэдэлъа зэфIэкI лъагэ хэ-
ри ирихьэлIащ, КъБКъУ-р 
езым хуэдэ еджапIэ нэхъыщ-
хьэхэм я нэхъыфI хъуным 
елIалIэу. 

ЛЪОСТЭНЫР 1931 гъэм и 
на къыгъэ мазэм Шэрэдж 
щIы налъэм хыхьэ Аушыджэр 
адыгэ къуажэм къыщалъ-
хуащ. Налшык курыт еджапIэ 
№2-р ехъулIэныгъэкIэ къиуха 
нэужь, Москва дэт горнэ инс-
титутым щIэтIысхьащ. Къы-
хиха IэщIагъэр и псэм къы-
дыхьэу зэрыщымытым щIэ-
хыу гу лъызыта щIалэщIэм и 
еджэныр нимыгъэсу абы къы-
щIэкIыжащ икIи къыкIэ лъы-
кIуэ илъэсым ар и студент 
 хъуащ Ломоносовым и цIэр 
зэрихьэу Москва дэт къэрал 
университетым и философие 
факультетым. А лъэхъэнэм 
наIуэ къэхъуакIэт Владимир 
къызэгъэпэщакIуэ зэфIэкI 
л ъагэхэр зэрыкъуэлъыр.

ЩIэныгъэ нэхъыщхьэ зэ-
зыгъэгъуэтауэ республикэм 
къэзыгъэзэжа Лъостэныр 
япэ щIыкIэ КПСС-м и Къэ-
бэрдей обкомым и къуда-
мэхэм ящыщ зым инструкто-
ру, иужькIэ партым и Примал-
кэ райкомым и етIуанэ сек-
рета ру ягъэуващ. Лэжьыгъэм 
хуэIэижьу гу зылъата IэщIа-
гъэлIым мыгувэу къыхуа гъэ-
фэщащ партым и Тэрч рай-
комым и япэ секретарь къу-
лыкъур, итIанэ Тырныауз 
вольф рам-молибден комби-
натым и парткомым и секре-
тарь къалэныр. Сыт хуэдэ Iэ-
натIэ пэрытами, Лъос тэ ным 
зыкъигъэлъэгъуащ жэ уап лы-
ныгъэ ткIий зыхэлъ унафэщIу, 
лэжьыгъэм и къы зэгъэпэ ща-
кIуэ IэкIуэлъакIуэу. Къыдэ ла-
жьэхэм ар къызэралъытэр 
унафэщI къудейуэтэкъым, 
атIэ чэнджэщэ гъуфIу, гу зэIу-
ха зиIэ ныб жьэгъу пэжу яIэт.

1961 - 1969 гъэхэм Лъос тэ-
ным и щIэныгъэм щыхигъэ-

Гъаблэ
къэмыгъэхъуным 

теухуауэ

Лъэпкъ Зэкъуэтхэм я Зэ-
гухьэныгъэм и секретарь нэ-
хъыщхьэ Гутерриш Антониу 
дунейпсо цIыхубэр ерыс-
къыкIэ къызэгъэпэщыным 
пыщIауэ щыIэ хъуа гугъу-
ехьхэр нэхъри куу зэрыхъум 
зэпкърыхауэ тепсэлъыхьащ 
иджыблагъэ.

А КЪАЛЭНЫР зэфIэгъэ-
кIыным къэрал щхьэхуэхэм 
хуащI хэлъхьэныгъэхэм я 
 гугъу щищIым абы жиIащ 
Урысейм и щIыгъэпшэрхэр 
нэсу зэрызэрахъуэкIын ду-
нейм зэрыщымыIэр.

«ЦIыхубэр мэжэщIалIа -
гъэм и бэлыхьым хэмыхуэ-

Зумакулов Борис Мустэфа и къуэр ЦIыхум и 
хуитыныгъэхэмкIэ уполномоченнэу Къэбэрдей-Балъ-
къэр Республикэм щыIэм и къулыкъум гъэувыным и 

IуэхукIэ
Къэбэрдей-Балъкъэр Республикэм

и Парламентым и  Унафэ

Къэбэрдей-Балъкъэр Республикэм и Конституцэм и            
100-нэ статьям и «ц» пунктым, «ЦIыхум и хуитыныгъэхэмкIэ 
упо лномоченнэу Къэбэрдей-Балъкъэр Республикэм щы-
Iэм и IуэхукIэ» Къэбэрдей-Балъкъэр Республикэм и Зако-
ным и 27-нэ, 29-нэ статьяхэм япкъ иткIэ Къэбэрдей-Балъ-
къэр Республикэм и Парламентым унафэ ещI:

1. Зумакулов Борис Мустэфа и къуэр ЦIыхум и хуиты-
ныгъэхэмкIэ уполномоченнэу Къэбэрдей-Балъкъэр Рес-
публикэм щыIэм и къулыкъум илъэситху пIалъэкIэ гъэу-
вын.

2. Мы Унафэр Къэбэрдей-Балъкъэр Республикэм и Iэ-
тащхьэм, ЦIыхум и хуитыныгъэхэмкIэ уполномоченнэу 
Урысей Федерацэм щыIэм яхуегъэхьын.

3. Мы Унафэм къару егъуэт къыщащта махуэм ще-
гъэжьауэ.

 Къэбэрдей-Балъкъэр Республикэм и
 Парламентым и УнафэщI           ЕГОРОВЭ  Татьянэ
Налшык къалэ
2022 гъэм мэкъуауэгъуэм и 30-м
№517-П-П

Вэрокъуэ Мурат Анатолэ и къуэр Тэрч суд районым и 
суд участкэ №2-м зэзыгъэкIуж и судыщIэм и 

къулыкъум гъэувыным и IуэхукIэ
Къэбэрдей-Балъкъэр Республикэм

и Парламентым и Унафэ

«Урысей Федерацэм щыIэ зэзыгъэкIуж судыщIэхэм я 
IуэхукIэ» Федеральнэ законым и 7-нэ статьям тету, Къэбэр-
дей-Балъкъэр Республикэм и Конституцэм и 100-нэ ста-
тьям и Iыхьэ 1-м и «х» пунктым ипкъ иткIэ Къэбэрдей-Балъ-
къэр Республикэм и Парламентым унафэ ещI:

1. Вэрокъуэ Мурат Анатолэ и къуэр Тэрч суд районым и 
суд участкэ №2-м зэзыгъэкIуж и судыщIэм и къулыкъум 
илъэсищ пIалъэкIэ гъэувын.

2. Мы Унафэм къару егъуэт къыщащта махуэм щегъэ-
жьауэ.

 Къэбэрдей-Балъкъэр Республикэм и
 Парламентым и УнафэщI         ЕГОРОВЭ  Татьянэ
Налшык къалэ
2022 гъэм мэкъуауэгъуэм и 30-м
№518-П-П

КIэш Заремэ Анатолэ и пхъур Налшык суд районым и 
суд участкэ №13-м зэзыгъэкIуж и судыщIэм и 

къулыкъум гъэувыным и IуэхукIэ
Къэбэрдей-Балъкъэр Республикэм

и Парламентым и Унафэ

«Урысей Федерацэм щыIэ зэзыгъэкIуж судыщIэхэм я 
IуэхукIэ» Федеральнэ законым и 7-нэ статьям тету, Къэбэр-
дей-Балъкъэр Республикэм и Конституцэм и 100-нэ ста-
тьям и Iыхьэ 1-м и «х» пунктым ипкъ иткIэ Къэбэрдей-Балъ-
къэр Республикэм и Парламентым унафэ ещI:

1. КIэш Заремэ Анатолэ и пхъур Налшык суд районым и 
суд участкэ №13-м зэзыгъэкIуж и судыщIэм и къулыкъум 
гъэувын, и полномочиехэм я пIалъэр зэман пыухыкIам 
 те мыщIыхьауэ.

2. Мы Унафэм къару егъуэт къыщащта махуэм щегъэ-
жьауэ.

Къэбэрдей-Балъкъэр Республикэм и Парламентым и депутатхэмрэ КъБР-м и Пар-
ламентым и Аппаратым и лэжьакIуэхэмрэ Къэбэрдей-Балъкъэр Республикэм и Парла-
ментым къызэгъэпэщыныгъэ, финанс IуэхухэмкIэ и лэжьыгъэр зэщIэгъэуIуэнымкIэ и 
 управленэм и IэщIагъэлI пашэ Нэгъуей Дианэ Iэбубэ и пхъум хуогузавэ абы и адэ Нэ-
гъуей Iэбубэ Хьэ тIэгъыр и къуэр дунейм зэрехыжам къыхэкIыу.

УФ-м и МЧС-м КъБР-м щиIэ и къудамэм и 
унафэщI Надёжин Михаилрэ а IуэхущIа - 
пIэм хъыбарегъащIэ зэпыщIэныгъэхэмкIэ 
и IэнатIэм и Iэтащхьэ Бер Къантемыррэ 
ирагъэкIуэкIащ журналистхэр зыхэта 
пресс-конференц. Абы къыщапщытэжащ 
2022 гъэм и япэ илъэс ныкъуэм ялэжьахэр.

ТЕПСЭЛЪЫХЬАЩ мафIэсу ягъэункIы-
фIыжамрэ цIыхухэм абы зэраныгъэу къа-
хуи хьамрэ. КъытеувыIащ автомашинэ зэ-
жьэ хэуэм къыщыхъуа мафIэсхэм къыщра-
гъэлахэм.

Ди щIыналъэм зыплъыхьакIуэ къакIуэхэр 
дунейм и къэхъукъащIэхэм зэрыщахъумэ м,  
Iуащ хьэ махуэ лъапэ зэрыщылажьэм, бгы -
хэм  къех ятIэпсым зэрыпэщIэтым япыщIа 
Iуэху хэм теухуауэ къэпсэлъащ уна фэ щIыр. 
Абы къызэрыхигъэщамкIэ, 2022 гъэм 
 КъБР-м къыщызэрагъэпэщащ зыгъэпскIы-
пIэу 6-рэ кхъухьжьейхэмкIэ утехьэну хуит 
 ущащI щIыпIэу 4-рэ.

Ди жагъуэ зэрыхъущи, мэкъуауэгъуэм и       
22-м 1967 гъэм къалъхуа цIыхухъур Балъкъ 
псым щитхьэлауэ къагъуэтыжащ. Къыхэ-
гъэщыпхъэщ ар зыщыбгъэпскIыну уздыхуи-
мыт щIыпIэм къызэрыщыхъуар. Иужьрей 
илъэсищым къриубыдэу хуит ящIауэ лажьэ 
зыгъэпскIыпIэхэм апхуэдэ гуауэ къыщыхъуа-
къым. 

КIэлъыплъакIуэхэмрэ къегъэлакIуэхэмрэ я 
нэIэм щIэтщ апхуэдэ щIыпIэхэр, псым зэ-
рызыщыбгъэпскIынум, гъуэгум къыщыхъу 
Iуэхугъуэ Iейхэм, мафIэсым зэрызыщып-
хъумэн хуейм теухуауэ цIыхухэм йопсалъэ. 
Школым щеджэ сабийхэм лэжьакIуэхэр 
 яIущIэурэ, гъэсэныгъэ-ущииныгъэ лэжьы -
гъэ драгъэкIуэкI.

Заплъыхьыну, загъэпсэхуну къакIуэхэм я 
къызэтеувыIэпIэу щытащ «Приют 11»-р. 
Иджы МЧС-м къигъэув пщалъэм изагъэу      

ар къа гъэщIэ рэщIэж. 
Надёжин Михаил жиIащ я нэIэм объект 

23254-рэ зэрыщIэтыр.
- Иужьрей мазихым къагъэлъэгъуащ ма-

фIэс шынагъуэншагъэм къигъэув хабзэхэм 
къемызэгъ ныкъусаныгъэу 2300-м нэблагъэ. 
ЦIыхуи 134-м хуагъэлъэгъуащ я ныкъуса-
ныгъэхэр ягъэзэкIуэжыну, 200-м нэблагъэм 
административнэ къуэдыкIэ етхьэкъуащ, - гу 
лъаригъэтащ абы.

Надёжиным къызэрыхигъэщащи, бадзэ-
уэгъуэм щыщIэдзауэ шыщхьэуIу хъуху я нэIэ 
трагъэтщ щIыналъэм къыщех ятIэпсхэм. 
Псом хуэмыдэу хуэбэлэрыгъыркъым Гер-
хожан-Суу, Адыл-Суу, Башкара гуэлым.              
МЧС-м и лэжьакIуэхэр псыдзэр къыздехын -   
кIэ хъуну щIыпIэхэр къапщытэ, щыкIэ лъоплъ, 
лэжьыпхъэхэр ягъэнаIуэ.

МЧС-м и пресс-IуэхущIапIэм и унафэщI 
Бер Къантемыр къыщыпсалъэм мыпхуэдэ 
бжыгъэхэм къытеувыIащ: мы гъэм и япэ 
 мазихым Къэбэрдей-Балъкъэрым мафIэсу 
574-рэ къыщыхъуащ, цIы хуих хэкIуэдащ, 
 22-м фэбжь зэхуэмыдэхэр  хахащ. МафIэс 
574-м ящыщу 299-р кIэрыху бжьэрыху идзы-
пIэхэмрэ удз ежьужь зэрыт щIыпIэхэмрэщ 
къыщыхъуар. 

Къэпщытэныгъэ ирагъэкIуэкIам ипкъ ит-
кIэ, цIыху 54-р административнэ хабзэм 
 ирашэлIащ. МафIэсыр къыщыхъуа щIы пIэ-
хэм ирагъэIэпхъукIащ цIыху 653-рэ, цIыху            
14-р  кърагъэлащ, сом мелуан 900-м нэбла-
гъэ мылъкур мафIэсгъэункIыфIхэм я фIы-
гъэ кIэ хъума хъуащ. Ахэр щIэх-щIэхыурэ къа-
пщытэ.

ЗэIущIэм и кIэухым УФ-м и МЧС-м КъБР-м 
щиIэ и IуэхущIапIэм и унафэщI Надёжин 
 Ми хаил журналистхэм я упщIэхэм жэуап яри-
тащ. 

НАФIЭДЗ  Мухьэмэд.

ЗэфIагъэкIахэр къапщытэж

Лъостэным  и  мурадхэр
жыжьэ  нэсырт

хъуащ Жылагъуэ щIэныгъэ-
хэмкIэ Урысей Академием. 
Философие щIэныгъэхэм я 
кандидат хъуа нэужь, Вла-
димир философиемкIэ абы и 
кафедрэм и егъэджакIуэу, и 
унафэщIу лэжьащ.

Къэбэрдей-Балъкъэр къэ-
рал университетым и ректору 
щагъэува 1973 гъэм Лъостэн 
Владимир и ныбжьыр зэры-
хъур илъэс 42-рэт. Ауэ щIыхь 
лъагэрэ жэуаплыныгъэ инрэ 
зыпылъ апхуэдэ къулыкъу 
мытыншым пэрыхьа адыгэ 
щIалэр къыщыдзыха къэ-
хъуакъым.

Лъостэным дзыхь къыхуа-
щIа еджапIэ нэхъыщхьэр рес-
публикэм и IэщIагъэлIхэр 
 щагъэхьэзыр IуэхущIапIэ къу-
дейтэкъым, атIэ щIэныгъэры-
лажьэхэм я къару зэхуэсыпIэт, 
Къэбэрдей-Балъкъэрыр зэ-
ры гушхуэ еджагъэшхуэхэм я 
утыкут. Лъостэным къызэри-
лъытэу щытамкIэ, щIэныгъэ 
зыбгъэдэлъым дежкIэ мы  хьэ-
нэшхуэ иIэщ гъащIэм и 
 къэ хъукъащIэхэм езым и 
бгъэдыхьэкIэрэ еплъыкIэрэ 
хуиIэным, зыдэлажьэхэм 
епсэ лъэфу, ядэгъуэгурыкIуэ-
фу щытыным. Апхуэдэ хьэл-
щэн зыбгъэдэлъ цIыхущ 
еджапIэ нэхъыщхьэм игъэ-
хьэзырын хуейр. ПсынщIэу 
зы зыужь лъэхъэнэм дэбэ-
къуэф, хэкIыпIэхэр къэзы-
гъуэтыф IэщIагъэлIхэр гъэсэ-
нырт езы Лъостэнми къалэ -      
ну зыхуигъэувыжыр. Влади-
мир къыгурыIуэрт а мурадыр 
къехъулIэн папщIэ, и IэмыщIэ 
илъ университетым щIэны-
гъэ-къэхутэныгъэ, егъэджэ-
ны гъэ-практикэ лъабжьэ 
лъэщ иIэн зэрыхуейр. ИкIи ар 
къызэрызэригъэпэщыным, 
зэ рыригъэфIэкIуэным мыу-
выIэу телэжьащ.

1973 гъэм щегъэжьауэ уни-
верситетыр къаухащ IэщIа-
гъэлI мин 50-м, абыхэм яхэтщ 
хамэ къэралхэм щыщу ира-
гъэджахэри. Фундаменталь-
нэ, прикладной къэхутэны-
гъэхэм гулъытэ лей зэрахуи-
щIар 80 гъэхэм я пэщIэдзэм 
физикэ, химие, полимер тех-
нологие, экологие къудамэхэр 
ефIэкIуэнымкIэ университе-
тым сэбэп къыхуэхъужащ.

КъБКъУ-м зегъэужьыным 
хуэгъэзауэ Лъостэным зэфIи-
гъэкIахэм ящыщщ еджапIэ 
корпусыщIэхэр, егъэджакIуэ-
хэм папщIэ псэупIэ унэхэр, 
студент общежитхэр зэрау-
хуар, зэреджэну Iэмэпсымэ 
лъапIэхэр, гъуэтыгъуейхэр 
къызэрищэхуар.

Апхуэдиз лэжьыгъэшхуэм 
ехъулIэныгъэфIхэри къыпэ-
кIуащ икIи 1982 гъэм 
 КъБКъУ-м къыхуагъэфэщауэ 
щытащ Лъэпкъхэм я зэныб-
жьэгъугъэм и орденыр. Уни-
верситетыр Кавказ Ищхъэ -
рэм щIэныгъэмкIэ, щэнхаб-
зэмкIэ, егъэджэныгъэмкIэ и 
Iуэху щIапIэ нэхъыфIхэм хаб-
жащ.

Профессор, щIэныгъэлI, 
егъэджакIуэ, гъэсакIуэ ахъыр-
зэманым и къалэнхэм дэщIы-
гъуу жылагъуэ мыхьэнэ зиIэ 
лэжьыгъэшхуи кърихьэлIэу 
щытащ. Ар мызэ-мытIэу 
 СССР-м, КъБР-м я Совет Нэ-
хъыщхьэхэм я депутату ха-
хащ. Илъэс зыбжанэкIэ рес-
публикэм и Совет Нэхъыщ-
хьэм и тхьэмадэм и къуэдзэу 
щытащ, «Хэку» зэгухьэны-
гъэм и Къэбэрдей-Балъкъэр 
къудамэм, республикэм и 
 вузхэм я ректорхэм я Сове -
тым я унафэщIу лэжьащ. 

Апхуэдиз зэфIэкI зыбгъэ дэ-
лъа Лъостэным къэралым да-
мыгъэ лъапIэ куэд къыхуи-
гъэфэщащ. Абыхэм ящыщщ 
Бэракъ Плъыжь, «ЩIыхьым и 
дамыгъэ» орденхэр, медаль, 
щIыхь тхылъ зыбжанэр. Абы 
зэрихьэрт КъБР-м, АР-м щIэ-
ныгъэмкIэ щIыхь зиIэ я лэ-
жьакIуэ цIэ лъапIэхэр, Инфор-
матикэмкIэ дунейпсо акаде-
мием и ака демикт.

Владимир Чэлимэт и къуэм 
хиша лъагъуэм ноби тетщ 
КъБКъУ-м и IэщIагъэлIхэр, 
абы и студент щIалэгъуалэр, 
еджапIэ нэхъыщхьэм и уна-
фэщI Алътуд Юрэ я пашэу. 
Лъостэныр къыщалъхуа ма-
хуэм ирихьэлIэу абы щызэ-
хашэ щIэныгъэ конферен-
цхэр, симпозиумхэр, нэгъуэщI 
фэеплъ зэхуэсхэр. Къэбэр-
дей-Балъкъэр къэрал уни-

верситетым и ещанэ ректор 
Лъостэн Владимир Чэлимэт              
и къуэм и фэеплъ бюсти 
 (скульптор цIэрыIуэ ТхьэкIу-
машэ Михаил ищIауэ) ща-
гъэуващ еджапIэм и щIыхьэ-
пIэм деж. КъБКъУ-м и рек-
торым и къалэнхэр зыгъэза-
щIэ Алътуд Юрэ абы щыгъуэ 
зэрыжиIащи, къалэн нэ-
хъыщхьэр Лъостэным иуб-
зыхуа унэтIыныгъэхэм адэкIи 
зрагъэужьынырщ, абы бгъэ-
дэлъа Iуэху зехьэкIэ мардэхэр 
я щапхъэу лэжьэнырщ. Абы 
папщIэ КъБКъУ-м иIэщ зы-
хуеину Iэмал псори. 

Лъостэн Владимир Чэлимэт 
и къуэр дунейм къыщыте -
хьэм къэунэхуауэ щыта и ва-
гъуэр, езыр щымыIэжми, 
 лъэхъэнэкIэрэ щIэблэм яхуэб-
лэнущ, щIэныгъэм и нурыр 
абы хуэныкъуэ дэтхэнэми 
 лъигъэIэсу.

КЪАРДЭН Маритэ.

БИЦУ Анатолэ

РекторитI

Бэрбэчхэ ХьэтIутIэ,
Лъостэнхэ Владимир,
Аушыджэр лIыфIхэ, 
Лъэпкъ набдзэ дахитI,
КъэвгъэщIар зэшитIми
ЗылI гъащIэ къудейми,
Уахътыншэ зи гуащIэм
ИщIахэм фахэтщ.
Лъахэм и дыгъуасэм
ФщIэрт фэ и лъы уасэр.
Лъахэм и къэкIуэнур
Зэлъытари фщIэрт.
ЩIэныгъэр я гъуазэу
ЩIалэгъуалэр вгъасэу,
Гъуэгуу зэрыкIуэнур
Сэтей дахэ фщIырт.
ЕгъэджакIуэ Iущхэ,
Еджагъэшхуэ лъэщхэ,
Сыт хъунт тIэкIунитIэ 
Фызыщысхьыжам.
Махуэ, жэщ фимыIэу,
Унэ, жьэгу жывмыIэу,
ФыIутащ IэнатIэ
Гугъу фызыхьыжам.
Фыхэтащ лэжьыгъэм
Хуэдэу мафIэ лыгъэм,
Фиту зауэ губгъуэ
ФыкIуэдам ярейщ.
ФызилIыгъэ щапхъэщ,
Къэзгъэнэнкъым сщIапхъэ,
Къалэм жаныр сIыгъыу
Сытетыху дунейм.
Схьынщ сэ сызелъатэу,
Фэ фыстетщи дамэу.
СыпIэщIэнщ хуэсщIэну
Си лъэпкъ мащIэм куэд.
Бэрбэчхэ ХьэтIутIэ,
Лъостэнхэ Владимир,
Си шынэхъыжьыфIхэ,
Фи кIуэдыр си кIуэдщ!

«Демографие» лъэпкъ проектым ипкъ иткIэ цIыхухэр 
лэжьапIэ IэнатIэхэмкIэ къызэрызэрагъэпэщыр егъэ фIэ-
кIуэным хуэгъэзауэ зэхалъхьа федеральнэ проектыр 
гъэзэщIэным хиубыдэу 2022 гъэм «ЛэжьыгъэмкIэ, лэ-
жьапIэ IуэхухэмкIэ, цIыхухэм социальнэ дэIэпыкъуны -
гъэ етынымкIэ республикэ центр» къэрал кIэзонэ Iуэху-
щIапIэр елэжьынущ IэщIагъэщIэхэр е IэщIагъэ гуэдзэн 
мы къыкIэлъыкIуэ гуп щхьэхуэхэм ящыщхэм егъэгъуэ-
тыным:

1) илъэс 50 ирикъуахэм, абы щхьэдэхахэм, зи пенсэ кIуэ-
гъуэр къэблэгъахэм;

2) илъэси 3 ирикъуху сабийр зэрапIым къыхэкIыу щыс 
цIыхубзхэм;

3) илъэси 7 иримыкъуа сабийхэр зэрапIым къыхэкIыу                
ахэр школым щIэтIысхьэху мылажьэу щыс цIыхубзхэм;

4) цIыхухэр лэжьапIэ IэнатIэхэмкIэ къызэгъэпэщыным -            
кIэ органхэм зыщрагъэтхауэ пэплъэ лэжьапIэншэхэм;

5) зыпэрыт IэнатIэхэм къыIуагъэкIынкIэ хъуну лэжьа-
кIуэхэм;

6) зи ныбжьыр илъэс 35-м щIимыгъуа щIалэгъуалэу мы 
къыкIэлъыкIуэ гупхэм хиубыдэхэм:

- ираджэу дзэ къулыкъур кърахьэкIа нэужь лэжьыгъэмкIэ 
законодательствэм ипкъ иткIэ мази 4 лъандэрэ е нэхъыбэ 
хъуауэ лэжьапIэншэу щысхэм;

- курыт профессиональнэ щIэныгъэ е щIэныгъэ нэхъыщ-
хьэ зимыIэхэм е апхуэдэ еджапIэхэм щIэмысхэм;

- щIэныгъэ (е) IэщIагъэ зэрагъуэтамкIэ щыхьэт тхылъыр 
къыщратыжа махуэм щегъэжьауэ лэжьыгъэмкIэ законо-
дательствэм ипкъ иткIэ мази 4 лъандэрэ е нэхъыбэ хъуауэ 
лэжьапIэншэу щыс цIыхухэм;

- лэжьапIэншэу къэнэнкIэ хъуну цIыхухэм (IуэхущIапIэр 
зэрызэхуащIыжым, хьэрычэтыщIэр зыпэрыт лэжьыгъэр 
къызэригъэувыIэм, а IэнатIэхэм Iутхэм я бжыгъэр зэрагъэ-
мащIэм къыхэкIыу);

- курыт профессиональнэ щIэныгъэм, щIэныгъэ нэхъыщ-
хьэм я программэхэмкIэ мы гъэм еджэн зыуххэм (IэщIагъэ 
пыухыкIахэр грантхэм япкъ иткIэ зэзыгъэгъуэтахэр е а 
 грантхэмкIэ еджэхэр хэмыту) икIи къыхаха IэщIагъэхэмкIэ 
лэжьапIэ зэрыщымыIэм къыхэкIыу цIыхухэр IэнатIэхэмкIэ 
къызэзыгъэпэщ центрхэм зыщезыгъэтхахэм.

ЦIыхухэр IэщIагъэхэм хуегъэджэнымкIэ дэIэпыкъуэгъуу 
щытынущ мы къыкIэлъыкIуэ федеральнэ операторхэр: 
«IэщIагъэм зэрыхуэIэзэм зегъэужьынымкIэ агентствэ» ор-
ганизацэр, Томск дэт лъэпкъ къэхутакIуэ къэрал универси-
тет щIэныгъэ нэхъыщхьэ щрагъэгъуэт федеральнэ Iуэху-
щIапIэ пыгъэщхьэхукIар, «ЦIыхубэ хозяйствэмрэ къэрал 
 къулыкъумкIэ УФ-м и Президентым и деж щыIэ Урысей 
 академие» щIэныгъэ нэхъыщхьэ щрагъэгъуэт федеральнэ 
къэрал бюджет IуэхущIапIэр.

КъывгурымыIуэхэм фыщыщIэупщIэ хъунущ «Лэжьы-
гъэмкIэ, лэжьапIэ IуэхухэмкIэ, цIыхухэм социальнэ дэIэ пы-
къу ныгъэ етынымкIэ республикэ центр» къэрал кIэзонэ 
IуэхущIапIэм е абы и къудамэу фыщыпсэу щIыпIэм щыIэм:

«ЛэжьыгъэмкIэ, лэжьапIэ IуэхухэмкIэ, цIыхухэм социаль-
нэ дэIэпыкъуныгъэ етынымкIэ республикэ центр» къэрал 
кIэзонэ IуэхущIапIэ - Бахъсэн районрэ Бахъсэн къалэмрэ 
щыIэ къудамэ.

ХэщIапIэр: Бахъсэн къалэ, Лениным и уэрам, унэ 59, пэш 
№1,2

Телефоныр 8(86634) 2-14-45
«ЛэжьыгъэмкIэ, лэжьапIэ IуэхухэмкIэ, цIыхухэм социаль-

нэ дэIэпыкъуныгъэ етынымкIэ республикэ центр» къэрал 
кIэзонэ IуэхущIапIэ - Прохладнэ къалэмрэ Прохладнэ 
 районымрэ щыIэ къудамэ.

ХэщIапIэр: Прохладнэ къалэ, Головко и уэрам, унэ 52, пэш 
№9

Телефоныр: 8(86631) 7-97-49
«ЛэжьыгъэмкIэ, лэжьапIэ IуэхухэмкIэ, цIыхухэм социаль-

нэ дэIэпыкъуныгъэ етынымкIэ республикэ центр» къэрал 
кIэзонэ IуэхущIапIэ - Лэскэн районым щыIэ къудамэ.

ХэщIапIэр: Анзорей къуажэ, Хьэмгъуокъум и уэрам, унэ 
34, пэш №34

Телефоныр: 8(86639) 9-58-06
«ЛэжьыгъэмкIэ, лэжьапIэ IуэхухэмкIэ, цIыхухэм социаль-

нэ дэIэпыкъуныгъэ етынымкIэ республикэ центр» къэрал 
кIэзонэ IуэхущIапIэ - Налшык къалэм щыIэ къудамэ.

ХэщIапIэр: Налшык къалэ, Ахъуэхъум и уэрам, унэ 141 «а», 
пэш №303

Телефоныр: 8(8662) 77-59-60
«ЛэжьыгъэмкIэ, лэжьапIэ IуэхухэмкIэ, цIыхухэм социаль-

нэ дэIэпыкъуныгъэ етынымкIэ республикэ центр» къэрал 
кIэзонэ IуэхущIапIэ - Тэрч районым щыIэ къудамэ.

ХэщIапIэр:Тэрч къалэ, Лениным и уэрам, унэ 9, пэш №1
Телефоныр: 8(86632)4-20-09
«ЛэжьыгъэмкIэ, лэжьапIэ IуэхухэмкIэ, цIыхухэм социаль-

нэ дэIэпыкъуныгъэ етынымкIэ республикэ центр» къэрал 
кIэзонэ IуэхущIапIэ - Шэджэм районым щыIэ къудамэ.

ХэщIапIэр: Шэджэм къалэ, КIарэм и уэрам, унэ 54, пэш 
№24

Телефоныр: 8(86630) 4-21-78
«ЛэжьыгъэмкIэ, лэжьапIэ IуэхухэмкIэ, цIыхухэм социаль-

нэ дэIэпыкъуныгъэ етынымкIэ республикэ центр» къэрал 
кIэзонэ IуэхущIапIэ - Iуащхьэмахуэ районым щыIэ къуда-
мэ.

ХэщIапIэр: Тырныауз къалэ, Эльбрусскэ уэрам, унэ 100, 
пэш №7

Телефоныр: 8(86638) 4-25-47
«ЛэжьыгъэмкIэ, лэжьапIэ IуэхухэмкIэ, цIыхухэм социаль-

нэ дэIэпыкъуныгъэ етынымкIэ республикэ центр» къэрал 
кIэзонэ IуэхущIапIэ - Дзэлыкъуэ районым щыIэ къудамэ.

ХэщIапIэр: Дзэлыкъуэкъуажэ посёлкэ, Къалмыкъым и 
уэрам, унэ 16, пэш №6

Телефоныр: 8(86637) 4-15-28
«ЛэжьыгъэмкIэ, лэжьапIэ IуэхухэмкIэ, цIыхухэм социаль-

нэ дэIэпыкъуныгъэ етынымкIэ республикэ центр» къэрал 
кIэзонэ IуэхущIапIэ - Май районым щыIэ къудамэ.

ХэщIапIэр: Майскэ къалэ, Лениным и уэрам, унэ 40/2, пэш 
№1

Телефоныр: 8(86633) 2-62-62
«ЛэжьыгъэмкIэ, лэжьапIэ IуэхухэмкIэ, цIыхухэм социаль-

нэ дэIэпыкъуныгъэ етынымкIэ республикэ центр» къэрал 
кIэзонэ IуэхущIапIэ - Аруан районым щыIэ къудамэ.

ХэщIапIэр: Нарткъалэ къалэ, Лениным и уэрам, унэ 76, 
пэш №8

Телефоныр: 8(86635) 4-09-57
«ЛэжьыгъэмкIэ, лэжьапIэ IуэхухэмкIэ, цIыхухэм социаль-

нэ дэIэпыкъуныгъэ етынымкIэ республикэ центр» къэрал 
кIэзонэ IуэхущIапIэ - Шэрэдж районым щыIэ къудамэ.

ХэщIапIэр: Къэщкъэтау посёлкэ, Мечиевым и уэрам, унэ 
23, пэш №5

Телефоныр: 8(86636) 4-15-06

ЩIэупщIэ зиIэ IэщIагъэхэм 
хурагъэджэнущ

ным теу хуауэ зэфIэгъэкIып-
хъэхэр щы зэпкърытхым дэ 
депсэ лъащ Украинэм ще-
кIуэкI зэ пэщIэтыныгъэм хэп-
щIа хъуа къэрал куэдым я 
лIыкIуэхэм. Тыркуми, США-ми 
Европэ  зэгухьэныгъэм хыхьэ 
къэ ралхэми ягу къэдгъэ-
кIыжащ Урысейм, Белорусси-
ем, Ук раинэм я гъавэхэкIхэм, 
щIы гъэпшэрхэм дуней псом             
дежкIэ къыпхуэмылъытэным 
 хуэдиз мыхьэнэ зэраIэр. Къау-
гъэм хэпщIа лъэныкъуэхэр 
икIэщIыпIэкIэ зэгурыIуэжу, 
нэхъапэхэм зэрыщытам тету, 
сату Iуэхум памыщэжмэ, 
 щIы пIэ куэдым гъаблэ къызэ-
ры щыхъунум шэч къыщIы -
теп хьэн щыIэкъым», - щы-
тыкIэм тегузэвыхьу къыхи-
гъэщащ  Гутерриш.

Зэгухьэныгъэм 
зеубгъу

Швециемрэ Финляндием-
рэ «НАТО-м ирагъэблэгъа» 

статусыр ягъуэтащ бадзэуэ-
гъуэм и 5-м къыщыщIэдза-
уэ. А махуэм иригъэкIуэкIа 
пресс-конференцым ап хуэ-
дэу щыжиIащ зэгухьэны-
гъэм и секретарь нэхъыщхьэ 
Столтенберг Йенс.

АБЫ къыхигъэщащ иджы а 
къэралитIыр Атлантикэ Ищ-
хъэрэ зэгухьэныгъэм ири-
гъэкIуэкI лэжьыгъэм хэтыну 
зэ рыхуитыр. «Къэрал 32-м я 
лIыкIуэхэр зэгъусэу зы стIол 
дыпэрытIысхьэрэ дызэдэ ла-
жьэмэ, дэ нэхъри лъэщ дыхъу-
нущ, ди цIыхухэм я шына-
гъуэншагъэри нэхъыфIыжу 
къызэдгъэпэщыфынущ. Жы-
п Iэ нурамэ, абы и лъэны-
къуэкIэ дунейм узытегузэ вы-
хьын мымащIэу щыщыIэщ», - 
къыхигъэщхьэхукIащ Стол-
тенберг.

Бадзэуэгъуэм и 7,
махуэку

Урысейм къыщызэрагъэ-

пэщащ мэзхэр, кхъухь лъа-
тэхэр къагъэсэбэпурэ, хъу-
мэным хуэщIа IэнатIэ

1918 гъэм Советхэм Екате-
ринодар (иджырей Красно-
дар) щрагъэкIуэкIа съездым 
унафэ къыщащтащ Кавказ 
Ищхъэрэ республикэ къызэ-
гъэпэщыным теухуауэ.

1971 гъэм КIыщокъуэ Алим 
СССР-м и Литературэ фон-
дым и унафэщIу хахащ.

Дунейм и щытыкIэнур
«pogoda.yandex.ru» сайтым 

зэ ритымкIэ, Налшык уэфIу 
щы щытынущ. Хуабэр махуэм 
градус 24 - 25-рэ, жэщым гра-
дус 15 - 17 щыхъунущ.

Бадзэуэгъуэм и 8,
мэрем

Арэфэ махуэщ

Аллергие узыфэм ебэ ны-
ным и дунейпсо махуэщ

Унагъуэм, лъагъуныгъэм, 
зэхуэпэжыным я урысейпсо 
махуэщ

1944 гъэм СССР-м и Совет 
Нэхъыщхьэм и Президиумым 
и унафэкIэ «Анэ-лIыхъужь» 
цIэ лъапIэр, «Анэм и щIыхь» 
орденымрэ «Анагъэм и меда-
лымрэ» къащтащ. 

Дунейм и щытыкIэнур
«pogoda.yandex.ru» сайтым 

зэритымкIэ, Налшык пшэр 
техьэ-текIыу щыщытынущ. 
Хуа бэр махуэм градус 29 - 30, 
жэщым градус 20 - 21-рэ щы-
хъунущ.

Лъэс къэкIухьыкIэр
узыншагъэ псыхьщ

цIыхухэм папщIэ къалэхэм, къуажэхэм къы-
щызэрагъэпэща зыгъэпсэхупIэ жыг хадэхэрщ 
(паркхэр). 

Тхыдэ мыжыжьэм къызэрыхэщыжымкIэ, 
«Лъэс къэкIухьыкIэм и махуэ» зыфIащар къэ-
зыгупсысар США-м щыщ хьэрычэтыщIэ, абы 
къыдэкIуэуи дохутыр IэщIагъэм хуэIэижь Ра -
бе Уильямщ. Мичиган штатым хыхьэ Макино 
хытIыгум ит «Гранд-отель» хьэщIэщу зи лъэс 
къэкIухьыпIэр метр 600-м щIигъум здыщIэ-
сым, абы гу лъитат цIыхум къызэщIэплъа и 
акъылми еш къызыпкърыхьэу щIэзыдза и 
 Iэпкълъэпкъми я дежкIэ емыпIэщIэкIыу лъэ -
су  къикIухьыныр хуабжьу сэбэпу зэрыщытым. 
А гупсысэм ар щы хуэ кIуар 1970 гъэм и гъэ-
махуэку мазэрщ. 

КЪУМАХУЭ  Аслъэн.



№80 (24.362) 2022  ГЪЭМ  БАДЗЭУЭГЪУЭМ  И  7 3
Ар  зэрыщытар                                IуэрыIуэтэжхэр                                Хэт  нэхъ  бэшэч?                                Нэхъыжьым  и  псалъэ

«Махуэкум»  и  къыдэкIыгъуэр  зыгъэхьэзырар
ШАЛ  Мухьэмэдщ.

XXI лIэщIыгъуэм хуумыгъэфэщэн, итIа нэми 
дахащэу хэзэгъа зэщIэхъееныгъэ щыIэщ 
Къэбэрдей-Балъкъэрым илъэс зыбжанэ 
 хъуауэ. Ар нэхъ пасэуи ди газетыр зытетхы -
хьа, зи хъыбар республикэм и гъунапкъэм 
икIыу адыгэ щыпсэу хамэ къэрал хэми нэса 
Къардэн Ахьмэд и «атэ лыкъ школырщ». Ауэ 
иджыри къэс утыку итар езы  щIалэрамэ, Хэ-
кум щекIуэкIыу зы Iуэху гулъытэншэу къэ-
зымыгъанэ, Тыркум щыщ журналист Молэ 
 Левент и нэтыным къыдигъэ цIыхуащ хабзэр 
къэгъэщIэрэщIэжыным  жэрдэмщIакIуэ хуэ-
хъуа, япэу Ахьмэд деж зи къуэр зыгъэкIуа 
Тебэрды Сулеймэни. 

ДЗЭЛЫКЪУЭКЪУАЖЭ щыщ Къардэн Ахь -    
мэд и IэщIагъэкIэ тхэквондо бэнэкIэмкIэ гъэ-
сакIуэщ. Спорт хьэщIэщ хуэдэу и пщIантIэм ди-
щIыхьауэ, сабий куэд зэкIуалIэ тренерым и 
лэжьыгъэр инстаграмым къыщигъэлъагъуэрт. 
Ахьмэд сабийхэм зэрахэтыр игу ирихьа нэужьщ 
илъэс 16 хъуауэ Мэзкуу дэс Тебэрды Сулеймэн и 
гуращэхэр къыщызэщIэплъар. Адыгэпсэу къэ-
хъуа щIалэм игу къеуэ зэпыту къекIуэкIырт 
щыхьэрышхуэм щыпсэу и къуэм адыгэбзэ зэ-
рыхуемыгъащIэр. Хабзэ-бзыпхъэ гуэр зыхри-
гъэлъхьэнуми, езыр лэжьыгъэм къызэры дэ мы-
хуэмрэ сабийм и анэр зэрыурысымрэ хэкIыпIэ 
къратыртэкъым. 

- СыщыцIыкIум атэлыкъ Iуэхум и хъыбар зэ-
хэсхмэ, згъэщIагъуэу зэрыщытар сощIэж, - игу 
къегъэкIыж Сулеймэн. - Хамэ цIыхум уи сабийр 
илъэс бжыгъэкIэ зэрептынур дауэ? Ар сигу илъу, 
Ахьмэд селъэIуащ си щIалэр, нэгъуэщI мыхъу-
ми, гъэмахуэ зыгъэпсэхугъуэм щигъэIэну. 

«Сабийхэм садэлажьэ щхьэкIэ, - игу къе-
гъэкIыж езы Ахьмэд, - зэи къысхуихуатэкъым сэ 
сщIэр ищIэжу, пщэдджыжьым щыщIэдзауэ 
жэщ хъуху хамэ быным сыдэпсэуну». 

- Си гухэлъыр жесIа иужь, Ахьмэд зы дакъи-
къэкIэ зиущэхуат, - зэрыщIадзауэ щытар къе-
щIэж Сулеймэн. - Анэмэтыр Iуэху тыншкъым. 
Мыра укъэзыгъэувыIэр щыжысIэм, зыкъиумы-
сащ: «Аращ». 

Алыхьталэм имыухауэ зы щхьэц налъэ къы-
зэрытхэмыхунур къызыхэщ хьэдисыр игу къи-
гъэкIыжри, Сулеймэн иджы шынэхъыщIэу къи-
лъытэ Ахьмэд уи щхьэфэцым зрезыгъасэ 
 псалъэкIэ зыхуигъэзащ. «Махуэ гуэрым укъа-
кIуэрэ: «уи къуэр бгым къыщикIухьрэ пэт ехуэх -
ри, иукIащ», е «псым щес пэтрэ, итхьэлащ», е 
«шыр къелъэдэкъауэри IэщIэкIуэдащ» жыпIэу, 
укъысхуэкIуэмэ, уэлэхьи, къуэш, зы псалъэкIэ 
узмыгъэкъуэншэну, къакIуи, уи къуэ хуэдэу 
къыз дыщIэлъхьэж бжесIэн фIэкIа», - къызжиIа-
уэ щытащ Сулеймэн. Абдежым сикIуэтащ», - игу 
къегъэкIыж Ахьмэд.

Молэ Левент и упщIэ щIэщыгъуэхэм иджыри 
къэс утыкум къэмыса, Iуэху мыублэм хэса «блэ-
хэри» къагъэнэIуащ. «Делэ ухъуа, уи къуэр хамэ 
щIалэм мазэ бжыгъэкIэ ептыну?» - къыбжаIа -
къэ Сулеймэн? Унагъуэм щыщхэм дауэ къыб-
даIыгъа мы Iуэхур?» 

КъызэрыщIэкIымкIэ, Сулеймэн псом нэхърэ 
нэхъ къытехьэлъар арат. «Жылэм ямыщIэ ищIэ-
ну» мурад зыщIа я къуэм адэ-анэр гуитIщхьитIу 
хущыт къудеймэ, сабийм и анэм къыгурыб-
гъэIуэфыххэнутэкъым адыгэхэм атэлыкъыр 
 къазэрыщыхъури, я быныр абы и деж щIа-
гъакIуэри. Зэман дэкIыу Тебэрды Аскэрхъан 

зэрыува адыгэ шыфэлIыфэмрэ зыхилъхьа 
 хьэл-щэн дахэмрэ ялъэгъуа нэужьщ ахэр щи-
кIуэтар. 

Ахьмэд адыгэ гъэсэныгъэм и мардэу къищ -
тэм и гугъу пщIымэ, ар IуэхугъуиплIщ: адыгэ-
бзэр, адыгэшыр, адыгэ фащэр, адыгэ хабзэр. 

- Дэ унэм шы диIэщ, - игу къегъэкIыж Тебэр - 
ды Сулеймэн. - Ди щIалэр абы бгъэдыхьэн 
шынэу щытащ, Ахьмэд деж кIуэн ипэкIэ. Гъэма-
хуитIкIэ атэлыкъым деж щыIа нэужь, ар фIыуэ 
илъагъуу икIи хуэIэкIуэлъакIуэу къэкIуэжащ. 

- Атэлыкъым деж сабийр щIагъакIуэр адэри 
адэшхуэри я быным зэрыщысхьырщ, - къыдгу-
регъаIуэ Тебэрдым. - Абы и зэранкIэ щIалэ 
цIыкIум пасэу къыхуэщтэну куэд IэщIокI, цIы -
кIуху зыхилъхьэфыну хьэлхэм иужькIэ лъэIэ-
сыжыгъуейщ. Езы атэлыкъри и псэ емыблэжу 
абы къыщIелIалIэр сыт? Сэ Ахьмэд занщIэу 
жесIащ: «Си къуэм сыт хуэдэ цIыху къыхэкIми, 
уэри уи пщIэр абы елъытауэ щытынущ. Хабзэ 
ищIэу, шым шэсыфу, абы кIэлъыплъыфу, 
 КъурIэным къеджэфу, диным хищIыкIыу къэ-
кIуэжрэ? Псоми яжесIэнущ: «Къардэн Ахьмэд 
деж згъэкIуати, апхуэдэу къызитыжащ, Алы -
хьыр арэзы къыхухъу. Шынэкъэрабгъэу, шым 
бгъэдэмыхьэфу, и нэмэзыр къыфIэмыIуэхуу, 
КъурIэным химыщIыкIыу къэкIуэжрэ? Псоми 
яжесIэнущ: «Уей, мазитIкIэ щызгъэIати, сыху-
щIегъуэжам. Сыщыуэри згъэкIуат Къардэнхэ я 
деж». Сытми, фIыуэ игъэсамэ - атэлыкъым и 
пщIэр инщ. Имыгъэсэфамэ - и напэр текIынущ». 

Къардэн Ахьмэд къигъэщIэрэщIэжа хаб-
зэжьым и хъыбархэр зэхэзыха куэд дзыхьмы - 
щIу хущытщ сабийхэм телефон зэраримыгъэ-
Iыгъми. Езым зэрыжиIэмкIэ, телефоным ща-
гъуэтым нэхърэ нэхъ щIэщыгъуэу зэманыр 
зэрырахьэкIым абы хуэм-хуэмурэ щегъэуж. 

Сыт сабийхэм ящIэр махуэм и кIыхьагъкIэ? 
Ахьмэд и Iэгъуапэм диплъэнкъым, куэд мэхъу 
ахэр, къалэнрэ зэштегъэууэ зэхэухуэнауэ. Ауэ 
сыт нэхъри игъэнэхъапэу, щIалэм къекIуалIэ 
 сабийхэм я гупсысэкIэр адэ-анэр зэхащIы-
кIыным хуеунэтI. СыкIуэжынукъым, иджыри 
сыщыIэнущ жаIэурэ гъыхэр зэригъэудэIу 
щIыкIэр-щэ: «Дуней фIыгъуэр и уасэкъым уи 
анэм и зы гуфIэкIэм».

Ахьмэд кърипцIыхуну урокъу езым и Iуэхум 
ехьэлIауэ къиIуэтэж Къэзанокъуэ Жэбагъы и 
хъыбарыр: «Уэ апхуэдизу уцIэрыIуэрэ пэт, зы 
 къуэ фIэкIа уимыIэу, ар дауэ, Жэбагъы?» - 
жаIэри къеупщIати, жэуапу къаритащ, жи, цIыху 
Iущым: «Хабзэм тету схуэгъасэмэ, а зыри 
лъэпкъ кIэ дрикъунщ. Схуэмыгъасэмэ, Къэбэр-
дейм яхурикъунщ». 

Куэд щIащ Ахьмэд и лэжьыгъэр Хэкум и 
 гъунэм икIыу жыжьэ зэрынэсрэ. Къэрэшей-
Шэрджэсым, Адыгейм, Сыбырым, Тэтэрста-
ным, Бельгием, Тыркум - дэнэ щIыпIэкIи къокI 
атэлыкъым и гъэсэнхэр, щхьэж зэрыщыIэфыну 
зэманкIэ. Сабийхэм мыадыгэ щахэтым деж, 
дерсхэр урысыбзэкIэ ирегъэкIуэкI, ауэ анэ-
дэлъхубзэр зрагъэщIэнымкIэ ар зэран яхуэ-
хъуркъым. «IэпэтэрмэшкIэ фIэкIа фызэмыпса-
лъэми, адыгэбзэм фызэрытетыным фыхэт», - 
яжреIэ. Сулеймэнрэ Ахьмэдрэ гурэ псэкIэ ира-
гъэблагъэ Кавказым ис адрей лъэпкъхэм ящыщ 
сабийхэри. «Лъэпкъ гуэрым щапхъэ дыхуэ хъу-
мэ, ар ди дежкIэ пщIэшхуэщ», - жаIэ абыхэм. 

 
ЧЭРИМ  Марианнэ.

Зэманым декIу лIыфIхэр

ЛЕНИН Владимир жиIэгъащ: «Марксиз-
мэр зи жыпхъэм иткъым, атIэ Iуэхум унафэ 
зэ рытращIыхь къарущ». НэгъуэщI псалъэ -
хэмкIэ къэпIуатэмэ, абы къокIыр марксиз-
мэм зэманым декIуу зиужьу. Ауэ Никитэ 
щIэныгъэншэм къилъытэрт зэгуэр къагъэ-
сэбэпу щыта псалъэхэм къатекI мыхъуну: 
пролетариатым и диктатурэ, мылъкум дихьэх 
мэкъумэшыщIэхэр, дунейпсо революцэ… 
Про летариатыр щыпашэкIэ, рабочэхэм къа-
лэжьын хуейщ нэхъыбэ. Абы къыхэкIыу лъэ-
рыгум бгъэдэтым куэдкIэ нэхъыбэ Iэры - 
хьэрт а Iэмэпсымэм кIэлъыплъ, лэжьыгъэр 
зыунэтI инженерым нэхърэ. Сталиным и зэ-
маным еджагъэшхуэхэм улахуэшхуэ яIэт, 
абы къыхэкIыуи щIэныгъэм псынщIэу зиу-
жьырт. Хрущев ари къикъутащ.

А цIыхум лъабжьэ гуэри имыIэу 1957 гъэм 
къызэригъэпэщыжащ Совет властым и япэ 
илъэсхэм щыIа совнархозхэр - цIыхубэ хо-
зяйствэм и советхэр. Щэ зыбжанэ хъу абыхэм 
я лэжьыгъэр зыщIигъэуIуэну и къалэнт 
ЦIыхубэ хозяйствэм и союзпсо советым. Ищ-
хьэкIэ къикI унафэм щIэмытыж щIыналъэ-
хэр кIэрыутIыпщ хъуащ. Ар щалъагъум, 
 «совнархозхэр зэхагъэхьэурэ нэхъ ин ящIащ. 
Ауэ абыи зыри къикIакъым. Парт лэжьакIуэ, 
къулыкъущIэ минхэр Iуэхуншэу уэрамым 
къы дина къудейщ. Апхуэдэурэ екIуэкIащ 
Хрущёв трагъэкIыху.

МэкъумэшыщIэхэм зэракIэщIэтIыхьам и 
зы щапхъэ дэ къэтхьакIэщ. Ауэ абы и закъуэ-
къым: 1956 гъэм СССР-м и Совет Нэхъыщ-
хьэм и Президиумым къыдигъэкIа Указым -
кIэ Iэщ зезыхуэ къалэдэсхэм прогрессивнэ 
налог (яIэ бжыгъэм тещIыхьауэ) тралъхьащ. 
Абы щIыгъуу правительствэм къыдигъэкIа 
унафэм хуит ищIыртэкъым тыкуэным къы-
щащэхуа ерыскъыпхъэр Iэщымрэ джэд-
къазымрэ ирагъэшхыну. ИтIанэ, къалэхэр 
 къабзэу щагъэтын мурадкIэ, абыхэм Iэщ 
щаIыгъ мыхъуну ягъэуващ. Мыгъуэр зимы-
гъуа къуажэдэсхэм иджы Iэщыр пуду къэра-
лым иращэну я къалэнт.

IэщIэвыщIэр яукIыу щIадзащ псынщIэу. 
ЯпэщIыкIэ бэзэрхэм лыр техуэртэкъым, ауэ 
щIэх дыдэу темылъыжыххэ хъуащ. Абы и 
 мызакъуэу, гъэшри тхъуцIынэри ягъуэты-
жыртэкъым. А псори Никитэ езым и щхьэзы-
фIэфIыныгъэкIэ илэжьащ, зыми емычэн-
джэщу.

Залыму икIи псори зыщышынэу щыта 

 Сталиныр Iуэхум нэгъуэщIу бгъэдыхьэрт. 
 Дигу къэдгъэкIыжынщ: 1950 гъэхэм я пэщIэ-
дзэм вождым мурад ищIащ колхозхэм налог 
лей ятрилъхьэну. Ар идэртэкъым финанс-
хэмкIэ министр Зверевым. ЦК-м комиссэ 
къыщызэрагъэпэщри, Iуэхур лъэныкъуэ 
псомкIи зэпашэчащ. ИкIэм-икIэжым Ста-
линым Зверевыр захуэу къилъыта къудей-
къым, атIэ икIи колхозхэм ят налогхэр Iыхьэ 
щанэкIэ игъэмэщIащ! Зэвгъапщэт: Хрущёв 
Тимирязовым и академиер зэхуищIыж пэ-
тащ абы и еджагъэшхуэхэр езым зэхищIыхь 
делагъэхэмкIэ зэрымыарэзы къудейм щхьэ-
кIэ.

1954 гъэм Никитэ къыхилъхьащ Къэ-
захъстаным щIыщIэхэр къыщыIэтыным и 
Iуэхур. А лэжьыгъэм къаруушхуэ ирахьэлIащ. 
Ар хъарзынэ хуэдэт, зы «ауэ» хэмылъамэ. 
Къэралым мэкъумэш техникэу иIэр мащIэ 
дыдэт, IэнатIэр зэфIагъэувэжу щIадза къу-
дейт. Арати, гъавэ щIапIэхэр тэмэму зехьа 
хъуртэкъым, къуаждэсхэм лэжьыгъэр Iэпщэ 
къарукIэ зэфIагъэкIырт. Иджы техникэ псори 
Къэзахъстаным яшэрт. АтIэ щIыщIэр къэпIэт 
нэхърэ «щIыжьхэм» уегугъуурэ гъавэм и 
бэвагъым хэбгъахъуэмэ нэхъ къезэгъыртэ-
къэ? Абы щыгъуэми, къыщрахьэлIа гуэдзыр 
зыщахъумэн яIэтэкъыми, Iисраф хъурт. 
Илъэс зытIущ нэхъ дэмыкIыу къытрахми 
 хуабжьу кIэрыхуащ. 1963 гъэм СССР-м япэу 
гъавэ нэгъуэщI къэралхэм къыщищэхуащ, 
апхуэдэуи екIуэкIащ къэралыр къутэжыху.

Хрущёв Никитэ къэрал щIыб политикэми 
Iэджэ щызэхигъэзэрыхьырт. ЖыпIэну ири-
къунщ, и зэранкIэ тIэунейрэ дунейпсо зауэ 
къэхъей зэрыпэтар. 1956 гъэм щэкIуэгъуэм и 
18-м Польшэм и посольствэу Москва щыIэм 
щекIуэкIа зэIущIэм абы къухьэпIэ дипломат-
хэм я пащхьэм щыжиIэгъащ: «Дэ фэ фы-
щIэтлъхьэжынущ!» И напщIэм телъыр Маркс 
Карл пролетариатым капитализмэр щIилъ-
хьэжыну жиIа псалъэхэрт. Апхуэдэ дыдэ -      
кIэ къэрал нэхъ лъэщхэр ди бий ищIауэ щы-
тащ.

Хрущёв ткIий дыдэу пэщIэтащ динми. Абы 
зэIимыгъэхьа зы IэнатIи щыIэкъым. Ипэ-
жыпIэкIэ абы ди къэралым и экономикэр 
лъэрымыхь ищIащ, социализмэр игъэкIуэ-
дащ. Иужь итахэм ар зэрыщытын хуеям хуэ-
дэу зэфIагъэувэжыфакъым.

Мис аращ зыхуэмыфащэр пашэ щащIым и 
деж къэхъур.

Къэралыр иригъэтIысэхат
Нобель и саугъэтым и лауреат Капицэ Пётр езыр зи 

унафэщI институтым и лэжьакIуэ гуп тенджыз ФIы -
цIэм и Iуфэм ишат заригъэгъэпсэхуну. Псори физикэ 
 щIэ ныгъэхэм я докторт. Зы щIыпIэ и деж къыщыу-
выIэри, зыдащта шагъыр птулъкIэхэр къызэкъуахащ. 
АрщхьэкIэ абыхэм я щхьэр зэрыгъэбыда пластмасс Iу-
выр зэрыщхьэщагъэжын сэ зыми имыIыгъыу къы-
щIэкIащ. Ефэрейуэ фэ зытет зылI блэкIырти, зыхуа-
гъэзащ: «Iупхыфын?» ЦIыхухъум мафIэдз пигъанэри, 
пластмасс ткIийр къигъэтIэтIащ. ЩыIукIжми къегиящ:

- Школым фыщеджэн хуеящ физикэ!

Щыгъупщэх
Гроссмейстер Рети зэфIэкIышхуэ бгъэдэлът. Зэгуэр 

пхъэбгъум емыплъу(!) цIыху 29-м  шахмат ядэджэгуауэ 
(гурыIуэгъуэщ апхуэдэ пхуэщIэн папщIэ егъэлеяуэ 
гурыхуэу ущытын зэрыхуейр), ар пэшым щIэкIыжащ, и 
щыгъын щIыIутелъыр къыщIинэри. Щыхуахьыжам 
 хуабжьу гуфIащ:

- ФIыщIэшхуэ фхузощI. Флъагъурэ, сэ сыщыгъупщэх 
мыгъуэщ…

ЗэIущIэ щхьэпэ
Зэгуэр Сталин Иосиф зэхуишэсащ къэралым ма-

фIэдз щащIу ит фабрикэ псоми я унафэщIхэр. Къы-
щIыхьэри, вождым и лулэр мацIэкIанэкIэ иузэдащ. Зы 
мафIэдзылъэм сенычыпэ дилъэри, хущIэнакъым. ЕтI-
уанэри аращ. Ещанэр зэрыпигъанэу ункIыфIыжащ. 
ЕплIанэр зэпыщIыкIащ. КIэщIу жыпIэмэ, фабрикэ 
 псоми я IэдакъэщIэкIхэм арэзы укъэзыщIын яхэттэ-
къым.

- ЗыгуэркIэ фыкъызэупщIыну? - зыхуигъэзащ къе-
зыгъэблэгъам къызэхуэсахэм. Модрейхэр запIытI-за-
хузу щыст, зэфIэумэзэхауэ.

- Сэ си гугъэщ ди зэIущIэр купщIафIэу щытауэ. Фы-
кIуи, фылажьэ.

ХэкIыпIэхэр къагъуэтащ, еджагъэшхуэхэр щIэгъэ-
къуэн къащIащ. Мазэ бжыгъэ нэхъ дэмыкIыу, СССР-м 
щагъэхьэзыра мафIэдзхэр дунейм щынэхъыфIхэм 
ящыщ хъуащ.

Физикэм  и  къарур

США-м и президент Бай-
ден Джо къэпсэлъэн 
фIэфIщ. ЗэрыщIалэрэ по-
литикэм хэтщи, дауи, ар 
хьэл хуэхъуащ. Ауэ ныб-
жьыр ныбжьщ. Иджы абы 
жиIэхэр умыгъэщIэгъуэн 
плъэкIыркъым: «Путин 
Вла димир, абы Украинэм 
щызэхиубла зауэм я зэ-
ранкIэ Урысейм и мыза-
къуэу, Европэри экономи-
кэ гугъуехьхэм хэхуэнущ».

ЕЗЫ Америкэр ещхь хуэ-
дэщ бгы лъагэм и щыгум те-
су хьэзэрышхым къахэп-
лъэм. Дыхьэгъыу щымыта-
мэ, дыхьэшхэнт…

КъыкIэрыхуащ. ХэхуакIэщ. 
ИкIи Урысейркъым, атIэ Ев-
ропэрщ. Ар зи ягъэри езы-
ращ, игъэува санкцэхэрщ.

И щхьэ закъуэ фейдэм 
фIэкIа нэгъуэщIхэм я сэбэп 
зыхэлъ къэзымылъытэ Ва-
шингтон «КъухьэпIэ зэкъуэ-
тыр» ирихулIащ къахуэмы-
щхьэпэну Iуэху куэдым. Нэхъ 
цIыкIухэм я гугъу тщIын-
къыми, сыт щIэмыхъунур 
Уры сейм и деж щIыдагъэ 
къыщащэху, газри щхьэ 
ягъэ мэщIэн хуей? Ар кон ти-
нентым и экономикэр къы-
зэтезыгъэщэхэнкIэ хъуну 
шы нагъуэщ, белджылыи 
 хъуакIэщ. НаIуэу зэрыщыт-
щи, «Ищхъэрэ унэтIыны-
гъэ-1»-м и бжьамийхэр зы-
хуей хуигъэзэжыну Герма-
нием Канадэм ишащ. Иджы 
къритыжыркъым, санкцэхэр 
тегъэщIапIэ ещIри. Берлин 
мэгузавэ: абы урысей газу 
Iэрыхьэм зэуэ кIэрыхуащ, 
арщхьэкIэ зыхуигъэшэчын 
хуейщ: УФ-м игъуэт хэщIы-
ныгъэр нэхъапэщ. Ауэ хэт хи-
лъафэр ипэжыпIэкIэ?

Е нэгъуэщI зы щапхъэ. Ма-
кедониер къыпыкIащ ди къэ-
ралым и газым. Ар щыгу-
гъырт Америкэм и Штат 
 Зэгуэтхэм кхъухьхэмкIэ 
 къы хуашэну гъэсыныпхъэ 

Адэ-анэм я бынхэм нэмыс-
рэ хабзэрэ яхэлъу къэхъумэ, 
абыхэм я дежкIэ насыпщ. 
Иджыпсту адыгагъэ тIэкIу 
лъэ ныкъуабэ хъуами, а Iуэхур 
нобэ къе жьауэ убж хъуну-
къым. 

ДИ эрэм ипэкIэ илъэси 150-
кIэ узэIэбэкIыжмэ, алыдж 
лъэп къым щыщ Сократ гуп-
сысакIуэм зэгуэр итхауэ щы-
тащ «иджырей щIалэгъуалэм 
нэхъыжьхэм хуэфащэ нэмыс 
хуащIыжыркъым» жиIэу. Абы 
лъандэрэ цIыхухэм я зэхэты-
кIэм Iэджэуи зихъуэжащ, ауэ 
адыгэхэм ди зэбгъэдэтыкIэм 
зэхъуэкIыныгъэ ин дыдэхэр 
 игъуэтауэ схужыIэнукъым. 

Щапхъэгъэлъагъуэу сызри-
хьэлIахэм сехъуэхъуну, езыхэ-
ми щыгъуазэ фахуэсщIыну сы-
хуейт. 

Сэ жьы сыхъуащи, дохутыр 
IуэхукIэ щIэх-щIэхыурэ сежьэн 
хуей мэхъу. Абы къыдэкIуэуи 
солъагъу нэмыс зыхэлъри 
зыхэмылъри. Автобусым уи-
хьэмэ, занщIэу къыщылъэту 
узыгъэтIыси гъуэгум уздри-
кIуэм зэпимыупщIу къэувыIэу 
ублэзыгъэкIи къахокI узри-
хьэлIэ цIыхухэм. Бэзэрым уте-
хьамэ, щысхэм уащыблэкIкIэ, 
къэтэджи яхэтщ.

Бахъсэн автостанцым сытету 
зы цIыхубз блэкIырти, сеуп-
щIащ, «МыбыкIэ удэкIуеймэ, 
ап текэ къыщызэIуахауэ жаIэ -
ри, дэнэ дежу пIэрэ ар здэ-
щытыр?» жысIэри. ЦIыхубзыр 
тIэкIу гупсысэри, «Уи закъуэ?» 
жиIэри къызэупщIащ. «Си за-
къуэщ» щыжысIэм, «мыдэкIэ 
къакIуэ!» жиIэри, сыIуишащ. 
Аптекэр сигъэлъагъуну сишэ си 
гугъащ. АрщхьэкIэ, «жыжьэщ, 
уэ укIуэфынукъым» жиIэри, 
 машинэ исти, сригъэтIысхьащ. 
Аптекэм нэс сишэщ, сызы -
хуейр къэсщэхухукIэ къызэ жьэ-
ри, сыкъишэжащ. 

ПIалъэ дэкIауэ аргуэру хущ-
хъуэ щапIэм сыкIуэнути, авто-
станцым деж щыт такси зехуэм 
селъэIуащ абы сынидзысыну. 
Гублащхьэдэсым зыри жимыIэ 
щIыкIэ, адэкIэ щыт щIалэм сы-
зэхихати, къэкIуэтащ, «НакIуэ, 

Куэдым пэжыр къащыгурыIуэр...

ткIуа ткIуэм. АрщхьэкIэ ахэр 
къэкIуакъым, езыри утыкум 
къинащ.

Ардыдэр яхужыпIэ хъунущ 
псоми я уасэхэр хуабжьу 
щыдэуея нэгъуэщI европей 
къэралхэми. Ахэр я Iэпэ йо-
дзэкъэж «щхьэ мыгъуэ ды-
хыхьа мы санкцэхэм» жаIэу. 
Ауэ абыхэм я къулыкъузе-
хьэхэр хущIокъу лIыгъэ 
яхэлъу зыкъагъэлъэгъуэну. 
Уеблэмэ цIыху къызэры-
гуэкIхэр щыгъын хуабэхэр 
ягъэхьэзырыну, телъы джэ-
ращи, нэхъ мащIэу загъэпс-
кIыну къыхураджащ. Пэш-
хэр градус зыбжанэкIэ нэхъ 
щIыIэми, яхуэшэчынущ, нэ-
хъыщхьэр ерыщыгъэрщ.

А псом цIыхухэр зэреп-
лъыр нэгъуэщIущ. Абы къы-
хэкIыу Берлин, Париж, Мад-
рид, нэгъуэщI щыхьэрхэм я 
уэрамхэм къыдохьэ я Iуэхур 
зыхуэкIуар зымы дэ хэр. Ауэ 
ахэр щIэдзапIэ къудейщ.

Куэдым къагурыIуащ, Уры-

сейр, абы и къулеигъэхэр 
хэмыту, дунейр зэрымып-
сэуфынур, Планетэм къы-
щы щIах е къыщыщIаш 
 фIыгъуэ псоми я процент 35 
- 40-м хуэдиз (!) зыбгъэдэлъ 
ди къэралыр IэщIыб ящI зэ-
рымыхъунур. Дэри дыхуей-
къым адрейхэм япэIэщIэу 
дыпсэуну. Куэдым дыхуэны-
къуэнущ, ар хьэкъщ, ауэ 
 Iэмалыншэ хъумэ, ди фэм 
нэхъыбэ дэдгъэхуэфынущ 
КъухьэпIэ щыкIам нэхърэ. 
Десакъым къулейуэ, дызы-
хуей псори дгъуэту дып сэу-
уэ.

ТхакIуэ икIи философ То-
поль Эдуард игу къегъэкIыж: 
«Япэу США-м сыщыкIуам сэ 
сыкъыщыувыIащ си анэш-
хуэм и шыпхъум и деж. Зы 
тхьэмахуэ зэхуакукIэ сыщып-
сэуащ. ПщыхьэщхьэкIэрэ сэ 
абы хуэсIуатэрт зауэ зэ-
манми иужькIи гугъу дызэре-
хьар: дымэжалIэу, дыщы-
гъыныншэу, лэжьыгъэм ды-

хигъащIэу дыкъы зэ рекIуэ-
кIар. Зыкъомрэ къызэдэIуа 
иужь, фызыжьым и фIэ-
щыпэу къызжиIащ: «Фи за-
къуэкъым гугъу ехьар: дэри 
мазитI енкIэ джэдыл фIэкIа 
щыдмышха къытхуихуащ!»  
А псалъэхэм IупщI дыдэу 
 къагъэлъагъуэ гугъуехьхэр 
зищIысыр дэрэ КъухьэпIэм 
щыпсэухэмрэ къызэрыдгу-
рыIуэр зэрызэхуэмыдэр.

Аращи, гугъуехьхэми зэ-
хуэдэу дапэщIэтыфыну-
къым. Ди цIыхухэм ягъэва-
хэр икIи, Алыхьым къытхуи-
мыхькIэ, IэмалыншагъэкIэ 
ягъэвыфынухэр езы аме-
риканхэми европейхэми 
яхуэ хьынукъым. Уеблэмэ я 
нэхъ мащIэрами.

Абы щыхьэт тохъуэ мы 
лъэ хъэнэм ди нэгу щIэкIхэ-
ри. ЩIакхъуэм и уасэр зэры-
дэкIуейуэ (языныкъуэ къэ-

рал хэм - процент 20 - 26-кIэ) 
ягу къэкIыжащ Урысейр ду-
нейм гъавэ нэхъыбэ щызы-
щэ къэралу зэрыщытыр. 
ЗэкIэ и гугъу ящIыркъым 
псым. Ауэ мыгувэу цIыхухэм 
зэфэну псыр къаймэщIэкI 
хъунущ. Абы щыгъуэми дэ-
ращ я плъапIэу щытынури. 
Иджыпстуи Китайм ещэху 
Байкал гуэл абрагъуэм ираш 
ткIуаткIэ къабзэкIейхэр. Ап-
хуэдэ дыдэу дунейр щогугъ 
ди планетэм и тхьэмбылу 
 къалъытэ мэзмычым ( тай-
га) къыпкърыкI хьэуам, абы 
и пхъэхэм.

Сыт а къомми дыщIы-
нэсыр? Дэ димыIэ  иткъым 
Менделеев Дмит рий и таб-
лицэ цIэрыIуэм. Хъугъуэ-
фIы гъуэхэмкIэ къыт лъэ-
щIы хьэн дунейм тет къым. 
Псалъэм и хьэтыркIэ, нэхъ 
металл лъапIэ дыдэ палла-
дийм (ар Тырныауз и Iэшэ-
лъашэ хэми щIэлъщ) и гъэ-
тIылъыгъэхэм я процент 
 60-р, налкъутым (алмазым) 
- процент 20-р Урысейм 
 къы хуозэ. Платинэ ди куэд-
къым, ауэ дыщэ къыщIэ хы-
нымкIэ ЩIы хъурейм етI-
уанэ увы пIэр щы тIыгъщ. 
ЖытIэнщи, США-м зэхилъ-
хьакIэщ ди дыщэр нэгъуэщI 
къэралхэм зарыримыгъэ-
щэхуну Iэмалхэр, ауэ абы-
хэм зыри къикIынукъым.

Иужьрейр хьэдэгъуэда-
хэщ. КъухьэпIэм и лъагъу-
мыхъуныгъэр апхуэдизкIэ 
инщи, Урысейри абы и цIыху-
хэри зэрыпсэууэ щIым щIи-
гъэлъэдэнт. АтIэ, щхьэ да-
хуэгумащIэ езыхэм? Ар 
лъэп къищэм щIигъу щыпсэу 
ди къэралым щызекIуэ хаб-
зэщ: дэ дышхэфыркъым ди 
гъу нэгъухэр мэжалIэу. Ауэ 
псоми мардэ яIэщ икIи игъуэ 
 хъуащ ди жагъуэгъухэм ар  
зыхащIыкIыну.

Нэмысыр
насып  хуэшэщ
сэ усшэнщ!» жиIэри. Аптекэр 
здэщытым нэс сыдришейри 
сыкъришэхыжащ, ахъши сIи-
хакъым. 

Бахъсэн къалэм дэт тыкуэн-
хэм ящыщ зым сыщыщахуэ -        
ри сыкъыщIэкIыжат. Автобус 
 къэувыIэпIэм деж машинэхэр 
щытти, мыбдежым щысщIэн 
щыIэкъым жысIэри, нэхъ 
 къыздэувыIэну зыхуэзгъэфа-
щэм деж сыуващ. Автобусыр 
къэс ри, къэмыувыIэу блэжащ. 
Ар къызэрымыувыIар илъэ -
гъуа хъунти, зылI гуэрым къы-
зиху лIэри, «КъитIысхьэ, сэ ус-
шэнщ уздэкIуэм» къызжиIащ. 
«Къулъ къужын сыкIуэжынущи, 
автостанцым сепшэлIэжамэ 
арат» жесIати, абдежым сы Iуи-
шэжащ. 

Нэмыс къысхуэзыщIахэм 
 сахуохъуахъуэ: зи гугъу ныф-
хуэсщIа гублащхьэдэсхэр, дэ-
нэ кIэ вгъазэми, фи уна гъуэхэм 
бэIутIэIуншэу Тхьэш хуэм сы-
тым дежи фригъэ кIуэлIэж, адэ-
анэ зиIэ къыф хэтмэ, нэмысрэ 
хабзэу цIыхухэм якIэлъызеф-
хьэм иригушхуэу куэдрэ фхуи-
гъэпсэу, узыншагъэрэ гуфIэ-
гъуэрэ фи бэу дунейм куэдрэ 
фытригъэт!

Псалъэ дахэ яхужысIэну сы-
хуейт адэкIэ зи гугъу ныф-
хуэсщIынухэми. 

Бахъсэн сымаджэщым сы-
щы щIэлъым, сыкъыщIагъэ-
кIыр  тэкъым, сыкъыщыщIи-
дзым сыщыгъуащэрти. Ар-
щхьэ кIэ, зэгуэр нэхъыфI 
 сы хъуа уэ къэслъытати, сыкъы-
щIэ кIуэ сыкIри бэзэрым сы-
кIуащ. Си щхьэр текIауэ сы-
тетти, цIыхубз блэкIым сеуп-
щIащ, сымаджэ щыр здэщыIэ 
лъэныкъуэр сигъэлъагъуну 
 селъэIуу. АфIэкIа хэлъакъым: 
си Iэблэр иубыдри, сишэжащ 
бжэм нэс. 

ПIалъэ дэкIауэ, бэзэрым деж 

щыт щхьэщIэщапIэм сыкIуати, 
щIэтыр къызэупщIащ, «Сы-
къэп цIыхужрэ?» жиIэри. «Хьэ-
уэ!» щы жысIэм, «Сымаджэ-
щым узы шэжар сэращ» жи-
Iэри, зыкъызигъэцIыхужащ. И 
цIэр Мадинэщ. Езыр Кыщпэк 
(Тыжьей) къуажэм щыщу къы-
щIэкIащ. 

Сымаджэщым сыщIэлъу, си 
кIуэжыгъуэр къэсати, къыз-
дыщIэлъ щIалэм сишэжыну 
жиIэщ, хьэпшыпхэр къызды-
щIихри, и машинэм дригъэ-
тIысхьащ. Автобус те кIы пIэм 
темыхьэу блэкIырти, «сыблы-
бошыр» щыжесIэм, «уи унэм 
нэс усшэжынущ» жиIэри, 
 Къулъкъужын Ипщэ сыд ри-
шеижащ. Куэбжэм деж ды-
къыщыувыIати, схуеблэгъа-
къым, ахъши сIихын идакъым, 
«къызэрызэIэзэну системэр 
 ныщ хьэбэ схуагъэувынущ» жи-
Iэри, сымаджэщым кIуэжащ. 

Зэман дэкIауэ, аргуэру сы-
маджэщым сыщIэлъу, нэгъуэ-
лъащ зы щIалэ гуэр. Ар 
къызэупщIащ къэсцIыхужа-
мэ. «Хьэуэ!» щы жыс Iэм, «сэ-
ращ къуажэм узы шэ жар, 
иджыри усшэжынущ» къыз-
жиIащ. Сы дыщIэлъыху ап-
хуэдизу гуапэу къысхущы та -
ти, сыщIашыжы ну ныщы-
кIуам, тIэкIу и жагъуэ  хъуа 
хуэдэуи къысщыхъуат. Езы 
щIалэр Куба къуажэм дэсщ, 
Чэтбийхэ ящыщщ, и цIэр За-
лымщ. ПсэзэпылъхьэпIэм 
 къелащи, и узыншагъэр Тхьэм 
зэтригъэувэж. И бынхэр зы -
хуей хуигъэзэфу, я гуфIэгъуэ 
фIэкIа, я нэщхъеягъуэ имы-
лъагъуу, нэхъыжьу къыщ хьэ-
щытхэр хуэпсэууэ, ныбэ гукъе-
уэрэ уз гукъеуэрэ я унагъуэм 
имылъу Тхьэм игъэпсэухэ! 

ТАТЫМ  Хьэзрэталий,
Къулъкъужын Ипщэ къуажэ.

Унафэ щIыныр куэдым фIыуэ ялъагъу. Ар цIыху хьэлщ. Ауэ зыхуэмыфащэр къэра-
лым и Iэтащхьэ хъумэ, шынагъуэщ, уеблэмэ хэ кIуэдэжыпэнкIэ зэхуэIуа щыIэкъым. 
Апхуэ дэу къыщIэкIащ Сталин Иосиф лIа иужь (1953 гъэ) илъэсипщIкIэ властыр зыIы -
гъа Хрущёв Никитэ. А зэманым зи сабиигъуэр ирихьэлIа дэри, уеблэмэ дгъэщIагъуэрт 
абы къыхилъхьэ языныкъуэ «жэрдэмхэр». Псалъэм и хьэ тыркIэ, къыдгурыIуэртэкъым, 
ди унагъуэм щыщу къэтлъытэ ди жэмыр фермэм щIа Iыгъын щIыхуейр: ди пщIантIэ дэт 
щхьэ мыхъурэ? Хьэуэ. Щалъхуа къуажэм щы кIуэ жам Никитэ къищIащ абы щыпсэухэм 
я жэмхэр фермэм зэрыщаIыгъыр. ПщэдджыжькIэ гъэш къыхуашэрти, зэфIэкIырт, 
ягъэ шхэни зэрахьэни хуэмейуэ. Апхуэдэу  нэхъ  къащтат. Хрущёв къилъытащ апхуэдэ 
 хабзэ СССР-м и щIыналъэ псоми щыгъэувын  хуейуэ: коммунизмэм и нэщэнэ хи лъэ-
гъуат. ЯпэщIыкIэ жиIа къудейщ, ауэ  убзэным еса парт лэжьакIуэхэм ар уазу къащы-
хъуащ икIи Iуэхум залымыгъэ халъ хьэжащ. Иджыпсту хуэдэу дощIэж абы  къаугъэуэ 
 къикIар. ИужькIэщ къащыгу рыIуэжар зэрыщхьэп сын шагъэр. Ауэ мыр властыр зэ-
рымыщIэкIэ зыIэщIыхьа а цIыхум ича лъэбакъуэм ящыщ зыт.

УэрэджыIакIуэ IэщIагъэм, шэч хэ-
мылъу, къыхуигъэщIахэм ящыщ зыщ 
Къэбэрдей-Балъкъэрым и цIыхубэ 
 артист, Музыкэ театрым и актёр, зи 
 макъ лъэщымрэ игъэзэщIа роль гуи-
мыхужхэмкIэ цIыхубэр хьэщыкъ зы-
щIа ШэджыхьэщIэ Аслъэнбий. Абы и 
гъащIэр матэщIэдзауэ щыткъым, атIэ-
ми щапхъэ зытрыуигъэхыу нэфIэгу-
фIэщ, къыдалъхуауэ иIэ макъ узын-
шэм нобэми иригушхуэ хъуну ап хуэ-
дэщ. 

ЗАУЭ гуащIэр иухри, илъэситху къу-
дей дэкIауэ, Абей къуажэм (Урожайнэ) 
къыщалъхуащ ар. А жылэм къыте-
хъукIыжа Абей къуажэ цIыкIум, и анэм-
кIэ и адэшхуэ-анэшхуэм я деж, апхуэ-
дэу гъащIэр къекIэрэхъуэкIри, къыщы-
хъуащ. ПэщIэдзэ школ нэужьым, Акъ-
бащ Ипщэ (Астэмрей) къуажэм и 
шко лым, километритIкIэ япэжыжьэм, 
сабий зыщыплI хъууэ кIуэн щIадзащ, 
аращ курыт еджапIэр къыщиухари. 

 Аслъэнбий и анэр и нэхъыжьу 
 пхъуиплI зиIэ ШэджыхьэщIэ ТIэмашэ 
мо щIалэ цIыкIур игъэфIэнтэкъэ?! Абы  
и лъэныкъуэкIэ фом хэсауэ жыпIэ 
 хъунущ. ИтIанэми, пасэ дыдэу и гур 
быдэ хъуауэ, зэризакъуэр щIэхыщэу 
къыгурыIуауэ къыщохъуж Аслъэнбий. 
«Ныбжьэгъуи сиIэт, фIыуэ сыкъэзы-
лъагъухэри гъунэжт, ауэ псори зэб-
грыкIыжу уи закъуэу укъэна иужь, лIот 
пщIэнур?! Уэрамым сыкъыдэкIырти, си 
адэш хуэм тетIысхьэпIэу ищIа жыг лъэ-
дакъэжьым сытест сыкъыдахуэжыху. 
Сызыхудэплъейуэ сыщыса вагъуэхэр 
здэщыIэмкIэ зыгуэр къемыхамэ сщIэр-
къым. Армырамэ пэщIэдзэ школ фIэ- 
кIа зимыIэ къуажэ цIыкIум сытыт къы-
дэпхынур?» - жеIэ абы. 

Япэ дыдэ я унэм радио щыщIашам           
ар зэраукъуэдия кIапсэ цIыкIум и мэр 
ещIэж нобэми ШэджыхьэщIэм. Тхы-
лъымпIэ Iув фIыцIэм къыхэщIыкIауэ 
блыным фIэлъ «тепщэчышхуэм» уэрэд-
хэри  нэгъуэщI зыгуэрхэри къитырт. 
Унэм щIэтым къыдэкIуэу, къуажэку 
дыдэм и деж пкъом фIэлът бзэхум  
(алюмин) къыхэщIыкIауэ радиошхуэ. 
Пщэдджыжьым сыхьэтихым щIидзэрти, 
жэщым сыхьэт 11 хъуху лажьэрт ар, 
пхуе  шэхынутэкъым икIи пхуэгъэункIы-
фIынутэкъым. Абдеж дыдэрат Аслъэн-
бий щыпсэури,  хуей-хуэмейми едаIуэрт. 
Абы къитми, нэгъуэщIыпIэ щызэхихми, 
накъырэм и макъыр ещанэ, еплIанэ 
классхэм щIэсу и макъым къригъэкIыу 
хуежьащ. «Ар щIалэ цIыкIум япэ ды-      
дэу къыхуэкIуэ, дискант жыхуаIэж ма-
къырщ. Мис ар егъэлеяуэ бэлыхьу си-
Iауэ къыщIэкIынут сэ, ауэ хэтыт ар 
зищIысыр зыщIэри, ар адэкIэ зыгъэ-
кIуэтэнури?» - жеIэ Аслъэнбий. 

Къуажэм я нэхъ тхьэмыщкIэ дыдэми 
клуб дэту щытащ япэм, ди гуапэ зэры-
хъунщи, а хабзэ дахэр иужьрей зэма-
ным къощIэрэщIэж. Щэнхабзэм гу-
лъытэ хуащIырт, цIыхум гъэсэныгъэ нэс 
ептын папщIэ ар зэрыIэмалыншэр 
 къагурыIуэрт. АтIэ апхуэдэхэм ящыщ 
Абей къуажэ цIыкIум и клубым лъа-
къуэрыгъажэм тесу телемеханик кIуэрт, 
кино ишэрти. «Украина» проекцэ  цIы-кIу, 
фильм тету плёнкэ бабинитI щIыгъуу - 
арат Iэмэпсымэр зэрыхъур. «Киноищт 
къытригъэзэжурэ нишэр, мы дунейм 
 нэгъуэщI кино темыт хуэдэ, - дыхьэш-
хыурэ игу къегъэкIыж ди псэлъэгъум. - 
Ар революционер гуащIэ Чапаевым 
 теухуар, граждан зауэм лIыгъэ щы-
зезыхьа Пархоменкэ Александр и гъа-
щIэр зи лъабжьэр, а тIум гъусэ яхуохъу 
«Япэ лъагъуныгъэм и уэрэдыр». Иужь-
рейм, 1957 гъэм Армением къыщыдэ- 
кIа фильмым, хэтт Бабаджанян Арно 
япэ дыдэу итха уэрэдхэм ящыщу щы: 
Ереван теухуар, лъагъуныгъэм и уэрэд, 
япэ лъагъуныгъэм и уэрэд. АтIэ абы 
 сеплъурэ (нашэртэкъэ-тIэ куэдрэ?!) псо-
ри гукIэ зызогъащIэ, тIэкIу жысIэ хуэ-
дэурэ щIызодзэ. ИпэкIэ диIа радиом и 
пIэкIэ пластмассым къыхэщIыкIауэ 
 нэгъуэщI къыщIашэ, щхьэгъубжащ-        
хьэм тету. КIуж Борис мыгъуэм симфо-
ние оркестрыр и гъусэу жиIэ «Тырны-
аузский вальсыр» си гум хохьэ. Дауэ 
къыпщыхъурэт, къуажэ щIалэжь цIы-

Урысей Федерацэм фут-
болымкIэ и етIуанэ дивизи-
оным и Япэ гупым иужьу 
щригъэкIуэкIа зэхьэзэхуэм 
епщIанэ увыпIэр щызыу-
быда «Спартак-Налшыкым» 
и нобэрей щытыкIэм куэд 
арэзы къищIыркъым. Хэт 
ищIэн, щIэщыгъуагъ гуэр 
Iуэхум хилъхьэнкIэ хъунщ 
мыгувэу, зэрыхуагъэ фа-
щэм кIэ, бадзэуэгъуэм и 
 24-м, ирагъэжьэну зэ-
пеуэщIэм - ар зэрекIуэкIыну 
щIыкIэр иджыри къэс щы-
Iахэм куэдкIэ къащхьэщокI. 

«СПАРТАК-НАЛШЫКЫМ» и 
генеральнэ директор икIи и 
тренер нэхъыщхьэ Биджиев 
Хьэсэнбий иджыблагъэ дед-
гъэкIуэкIауэ щыта псалъэ-
макъым къыщыхигъэщат 
 зэ хьэзэхуэ блэкIам уигу хэ - 
зы гъахъуэ зэIущIэхэри  нэ-
хъы кIэхэри зэрыщыIар. Абы-
хэм дэтхэнэми щхьэусыгъуэ 
иIэу жиIат. Дауи, зэхьэ зэхуэм 
и турнир таблицэм къы ща-
хьа епщIанэ увыпIэм езыхэри 
арэзы къищIынкIэ  Iэмал 
иIэтэкъым. Биджие выр зэре-
плъымкIэ, нэхъ увыпIэ лъа-
гэхэр къахуэхьынут, гъат-
хэпэм щIэзыдза зэ хьэзэхуэм 
и етIуанэ Iыхьэр  нэхъыфIу 
ирагъэкIуэкIамэ. Ехъу лIэ ны-
гъэ хэм ящыщу  тренер нэ-

Си IэщIагъэр къызэрыхэсхам 
зы махуи сыхущIегъуэжакъым

кIум оркестрыр игу ирихьыну?! Уэрэд 
гугъу дыдэт ар, и щIэдзапIэри, ежьури 
дэпшеину тынштэкъым, ауэ апхуэдизкIэ 
сигу ирихьати, къикIуэт щыIэтэкъым. 
ЗэзгъэщIэну сыхуейт, ауэ радиом зэ-
зэмызэт къыщитыр. Арати, радиом сы-
къыIунэжауэ, къэтыгъуэ къэс зы едзы-
гъуэ  стхыуэрэ  зэгуэр  иризгъэкъуащ. Ар 
жысIэу щIэздзащ. Школым дыкъыщи-
кIыжкIэ сызигъусэхэм закъыкIэрызгъэ-
хурти, къуажитIым я зэхуакум ар щы-
жысIэурэ сыкъэкIуэжырт. Си гугъащ 
 зыми сызэхимыхыу, арщхьэкIэ къуажэ 
псор къызэдаIуэу къыщIэкIащ. Клубым 
и унафэщIым фIы дыдэу сыкъилъа-
гъурти, IункIыбзэр къысхуигъанэу щIе-
дзэ сыщыхуейм деж сыщIыхьэурэ уэ -
рэд щыжысIэну. Абдеж дыдэрат си 
унэри, сыкIуэрт, бжэр къэзгъэбыдэ-
жырт, пэш нэщIым сыщIэувэрти, уэху 
алыхь. Пэшышхуэм щIэIукIынтэкъэ, 
зыс п лъыхьмэ зыгуэрхэр къызэдаIуэу си 
макъым зезгъэлъэщIырт», - и гукъэ-
кIыжхэм яIыгъщ Аслъэнбий. 

Культурэми и Iуэху хэмылъу, игъащIэм 
колхозым хэту лажьэ я къуажэ щIалэ 
Шэмурзей Уэлий йоупщI щIалэ цIы- 
кIум: «Тэрч унэкIуэн си гъусэу?» Зэрыа-
рэ зыр щыжриIэкIэ зыпегъэтIысхьэри, 
лъакъуэрыгъажэкIэ ешэ я къуажэм 
 километрийкIэ пэжыжьэ Тэрч къалэм. 
Районым ЩэнхабзэмкIэ и унэм ире-
шалIэри, Джазэхэ Рае и деж щIешэ. Пи-
анинэ жыхуаIэр абы щыгъуэщ япэ ды-
дэу щилъэгъуар Аслъэнбий. «Сыт хуэдэ 
уэрэд жыпIэр?» - къоупщI бзылъхугъэр. 
Уэрэдым и цIэ къыщыхуриIуэкIэ, зэры-
гугъур ищIэнтэкъэ, и фIэщ мыхъущэу 
къоупщIыж. Пианинэм деж мэтIысри, 
вальсым еуэн щIедзэ. «Ебланэ клас-
сым сыщIэсу арат, ауэ абыи емылъы-
тауэ «Терчанка» ансамблым сызэрыха-
гъэхьэр къызжеIэ. Зэрыжыжьэр щхьэу-
сыгъуэ щысщIым къызэдэIуэххакъым, 
«уэ укъэкIуэнукъым, атIэ укъашэнущ» 
жиIэри. 

КъыкIэлъыкIуэ илъэсым ансамблым 
хэту Налшык и Театр щхъуантIэм къа-
шащ Аслъэнбий, тхьэлъэIушхуэ гуэр 
ящIу. Району щыIэм я лIыкIуэхэр къе-
кIуэлIат абы. Утыкум къохьэри, ищхьэ-
кIэ зи гугъу ищIа вальсыр егъэзащIэ, 
«Ларисэ» зи фIэщыгъэ нэгъуэщI зы 
уэрэди жеIэ. Ипэ сатырым щыст ди 

 республикэм и Iэтащхьэ Мэлбахъуэ 
 Тимборэ, Тэрч районым щыщ щIалэ 
цIыкIу къохьэ, щыжаIэм абы гу лъи-
мытэу къэнакъым, дауи. Мис абы щы-
гъуэщ Аслъэнбий и гъащIэ гъуэгуанэр 
убзыхуа щыхъуар. Концертыр зэфIэкIа 
иужь, профессиональнэ IэщIагъэ зри-
гъэгъуэтын зэрыхуеймкIэ унафэ ящI. 
Щэнхабзэмрэ гъуазджэмкIэ кол ле-
джым, экзамен тыгъуэхэри зэрызэ фIэ-
кIам емылъытауэ, щIагъэтIысхьэ Шэ-
джы хьэщIэр. Абы щыгъуэм колледжым 
щеджэрт ди гъуазджэм и лэжьакIуэ 
цIэрыIуэ хъуахэу Мэремыкъуэ Хъусен, 
Къуныжь Алим, Тут Заур сымэ. 

- Хъарзынэу ирагъэджауэ щытмэ, опе-
рэ уэрэджыIакIуэм сыт хуэдэ лIэужьы-
гъуэри хужыIэнущ. Романси, лъэпкъ уэ-
рэдри, эстрадэри, нэгъуэщIхэри. Абы-
хэм яужь ущихьэм и деж, манерэ жы-
хуаIэм хэпщIыкIын хуейщ. Псалъэм и 
хьэтыркIэ, къызэрыгуэкI уэрэд цIыкIур 
уи макъым къызэрихькIэ жыпIэ хъуну-
къым. Ар къыщIыхэзгъэщращи, сезы-
гъэджахэм я фIыщIэщ сыт хуэдэ уэрэд 
лIэужьыгъуэри зэрысхужыIэр, - жеIэ Ас-
лъэнбий. 

ШэджыхьэщIэм колледжыр къы-
щиухым, ди республикэм щэнхабзэмкIэ 
и министру а зэманым щыта Ефэнды 
Джылахъстэн кIуэри, и диплом лэжьы-
гъэ программэм едэIуащ. МосквакIэ 
щылъэIуауэ нэхъыфI дыдэу къалъытэ 
Ленинград консерваторэм ягъэкIуэну 
арат я мурадыр. Ар щыжриIэм, уна-     
гъуэ зыухуа къудей, сабий пэплъэ 
 щIа лэщIэр гуитIщхьитI хъунтэкъэ?! 
Джы лахъстэн ар тригъэгушхуащ, дэIэ-
пы къуэгъу хъуну къигъэгугъащ. Къыт-
ридзэу Налшык къэкIуа анэми унагъуэм 
и Iуэхур зытетыр министрым къыжриIа 
щхьэкIэ, едэIуэххакъым, и жэуапри 
кIэщIт: «Мыр уэри сэри дыдейкъым, 
мыбы и макъыр зейр лъэпкъращи, абы 
хуэгъэлэжьэн хуейщ. Бгъэдэлъ та-
лантращ щIэдгъакIуэр, и щIалэфIагъ-
ракъым». Машинэм иригъэтIысхьэри 
къуажэм иригъэшэжащ.

- Си бгъэр къизгъэкIыу сыкIуащ Ле-
нинград. Украинэм, Белорусым, Кур-
жым, Къэзахъстаным, Узбекистаным, 
жыпIэнурамэ, союзнэ республикэ псо-
ми я лIыкIуэхэр нэкIуат бронкIэ. 160-м 
щIигъу некIуэлIати, къащтэну цIыхуи  

9-м хэхуэну щIэхъуэпсырт дэтхэнэри, - 
игу къегъэкIыж Аслъэнбий. - Япэ Iыхьэм 
цIыху 13 дыкъыхахати, къыкIэлъыкIуэ   
теуэгъуэм (коллоквиумым) докIуэ, уп-
щIэ цIыкIуфэкIухэм фIэкIа къыщыдамы-
тыну жыхуаIа зэIущIэм кърикIуэшхуэн 
щымыIэу, псори дыкъащтагъэххэу ди 
 гугъэу. Пэж дыдэуи, Iуэхум емыхьэлIауэ 
къыпщыхъун упщIэ защIэт къыдатар, ди 
гупсысэкIэм кIэлъыплъыну арагъэнт. 
ДыкъыщIокIыжри, псори дызэгъусэу 
шхапIэ гуэр дыщIохьэ. ЕтIуанэ махуэм 
еджапIэм и бжэIупэм дыIухьэмэ, цIы- 
хуи 9-м я цIэ-унэцIэр фIэлът, адрейхэр 
хэ мы тыжу.

ШэджыхьэщIэ Аслъэнбий щеджэм 
оперэ уэрэд жыIэкIэр япэ итащ сыт 
 щыгъуи. Щхьэхуэу опереттэм и театр 
иIэт Ленинград, итIани абы кIуэуэ едэ-
Iуэн дэнэ къэна, щIыхьэну хуит ищIу 
 щытакъым и профессорым. ЕджапIэм 
къы пэщыт Мариинскэ театррат къы-
щIэмыкIыу зыщIэсыпхъэу къыжриIэр.

Зыхэт спектаклхэмкIэ, концерт зэ -     
мы лIэужьыгъуэхэм щыжиIэ уэрэдхэм-
кIэ иджыри еджэу гу къылъатат Шэ- 
джы хьэщIэм, щIыпIэ зыбжанэм щы-
лэжьэнуи ирагъэблэгъат. Псалъэм па-
пщIэ, къиухыным зы илъэс иIэжу 
Красноярск оперэ театр къыщызэIуа-
хат, и пщIантIэм унэ щIэрыпс дащIы-
хьауэ и лэжьакIуэхэм ирату. Абы  къикIри, 
Ленинград кIуащ я режиссёр нэхъыщ-
хьэр, едаIуэу макъ лIэужьыгъуэхэм 
ящыщ къыхихыну. Режиссёрыр Бородин 
и «Князь Игорь»-м и зы Iыхьэ, Шэ-
джыхьэщIэ Аслъэнбий игъэзащIэу, еда-
Iуэри къыжриIащ: «ЕплIанэ курсыр 
 къы зэрыбухыу накIуэ, сэ унэ IункIыбзэр 
 сIыгъыу аэропортым сыкъыщыпIущIэ-
нущ». Етхуанэ курсыр зэрыхъунум щы-
щIэупщIэм: «Ленинград щIыналъэ ко-
митетым и япэ секретарымрэ обкомым 
и япэ секретарымрэ зэпсэлъэнщ абы-
кIэ, ди театрыр уэ пхуэдэ IэщIагъэлI 
 хуейщ», - жиIэри пиухыкIащ… АрщхьэкIэ 
кIуакъым. 

Германием ди советыдзэр щыщыIам 
щыгъуэ ансамбль бэлыхь иIат. Абы 
 ирагъэблэгъат, арщхьэкIэ япэ илъэсым 
уи унагъуэр уи гъусэ зэрымыхъунум, 
илъэситхукIэ ущыIэну Iэ зэрытебдзэм 
къыхэкIыу тегушхуакъым, а зэманым 
къриубыдэу уи мылъку Iуэхур фIы ды-

дэу зыхуей хуэбгъэзэфыну щыт пэтми. 
Ахэр  псори  блигъэкIри,  уи унэжь 
пхъэжь мафIэщ жыхуаIэрати, Шэджы-
хьэ щIэм Налшык къигъэзэжащ. 

- ЕджапIэ сызыгъэкIуа Ефэнды Джы-
лахъстэн и деж сыщыщIыхьэм, зыщIэз-
гъэщIагъуэ си дипломым къеплъа-
гъэххэкъым, «сэ усцIыхуркъэ уэ?» жи-
Iэри. Си лэжьыгъэр убзыхуагъэххэти, 
Му зыкэ театрым сагъэкIуащ. Худсове-
тыр къызэдэIуэну сылъаIуэ щхьэкIэ, си 
зэфIэкIым хамыщIыкI щымыIэу жаIэрти 
ядэртэкъым. ЗэзгъэдэIуащ тезгъэ чы-
ныхьри, - дыхьэшхыу игу къегъэкIыж 
 Аслъэнбий. - Зы пэш закъуэ Тэрчокъуэм 
и уэрамым тет общежитым къыщыза-
тауэ сыщIэст. Музыкэ театрым и ди-
рижёр нэхъыщхьэу щыта Манвеловыр 
нэкIуащ абы зы тхылъ плъыжьышхуэ 
иIыгъыу. Ар Бизе Жорж иджыри псэууэ 
дунейм къытехьа тхылът, «Кармен»-р 
франджыбзэкIэ иту. Куэд щIауэ ягъэу-
выну зэрыхуейр къызжиIащ, абы селэ-
жьынуи къысхуигъэуващ. Оперэхэм 
нэхъ гугъу дыдэу къалъытэр-тIэ «Отел-
ло»-ращ, къыкIэлъыкIуэр «Кармен»-щ. 
Иджы Iуэхур зыIутрат: зы оперэрэ ба-
летрэ театр сезоным къриубыдэу Му-
зыкэ театрым имыгъэуву хъунутэкъым, 
и  фIэщыгъэм хуэфэщэн щхьэкIэ. 
Дгъэу ващ, Кармен и партиер абы щы-
гъуэми иджыпстуи егъэлеяуэ фIыуэ 
жеIэ Бесчокъуэ Майе. 1980 гъэм майм и 
7-м премьерэр щыIащ. Нэхъыжьхэм 
абы щыгъуэ къызжаIэрт нэгъуэщI зы-        
ри жызмыIэжми зэрыхъунур, нэхъ лъа-
гапIэ дыдэр къызэрысщтар. 

Иджыпсту Музыкэ театрым и лэ-
жьыгъэм быдэу зэремыпхар къыхегъэщ 
Аслъэнбий. Абы зи роль игъэзащIэу 
щытахэр псори ныбжькIэ щIалэт. И ма-
къыр ихъумами, теплъэмкIэ къекIур-
къым языхэзми и ролыр ищIыну. «Кар-
мен» жысIэну яужь сихьэнукъым 
иджыпсту, адрейхэр мыIейуэ схужыIэ- 
ну сыкъегъэгугъэ, ауэ теплъэкIэ хъуну-
къым, - жеIэ артистым. - ЯжызоIэ, са-
хуэщ хьэпэнумэ, си макъыр къагъэ сэ-
бэпыну». 

Радиом зыгуэр щригъэтхын, телеви-
денэм трахын хуей щыхъухэм и деж, 
зэи хьэуэ жиIэркъым Аслъэнбий,           
ар нэтын куэд дыдэм хэтщ, Iуэху 
зэмылIэужьыгъуэхэм теухуауэ и еп-

лъыкIэр гуп сэхуу утыку кърехьэ. 
Кавказ Ищхъэрэм гъуазджэхэмкIэ и 

институтым илъэс зыбжанэкIэ зэрыщ-
ригъэджар къызолъытэри, Аслъэнбий 
соупщI: «Уэрэд жыIэнымрэ егъэджэны-
гъэ лэжьыгъэмрэ дэтхэнэр нэхъ гугъу?» 
«ТIури тыншкъым, ауэ етIуанэм жэуап-
лыныгъэ нэхъыбэ уи пщэ къыделъхьэ, - 
къызет жэуап. - Утыкум итыр уи закъуэ-
щи, уи щхьэм и унафэ бощI. Еджа-          
пIэм уи нэIэм щыщIэт сабийхэр ебгъа-
джэ къудейкъым, ар уи унагъуэм 
хуэдэщ, дэтхэнэми бгъэдыхьэкIэ щхьэ-
хуэ къыхуэбгъуэтыныр, псори зэхэп-
щIыкIыныр уи къалэну. Сыхьэт зырызу, 
щхьэхуэ-щхьэуэу уадолажьэ абыхэми, 
дэтхэнэр зэребгъэджэнумкIи, бгъэ-
дэплъ  хьэнумкIи, ебгъащIэр зэрипхъуэтэ-
фынумкIи ауэ къызэрымыкIуэу зэщ-
хьэщокI. Щэнхабзэм, гъуазджэм хуе-         
джэ сабийхэр мыдрейхэм ещхькъым. 
Ахэр я таланткIэ, я гупсысэкIэкIэ адрей-
хэм к ъазэрыщхьэщыкIым къыдэкIуэу, 
иджы  ри щхьэхуэу зыгуэр яхэлъу щытын 
хуейщ». 

Мурад гуэррэ хъуэпсапIэрэ зимыIэ 
цIыху щыIэкъым. Мыщэхумэ, ахэр къыз-
жиIэну сыщелъэIукIэ, Аслъэнбий къы-
щIедзэ: 

- КъызэхъулIэмэ, пшыхь зытIущ сщIы-
ну къыщIэкIынщ, си гукъэкIыжхэм 
 сриплъэжу. Сыщеджэ зэманым ще-
гъэжьауэ сыщылажьэми, гастроль сыз-
дэкIуэхэми цIыхушхуэхэм сахуэзащ сэ, 
гъэщIэгъуэну Iэджи къызэхъулIащ.            
 Сигу къэзгъэкIыжын си куэдщ жыхуэ с-
Iэщ. Си ныбжьэгъуфIу щытауэ зыр зым 
кIэ лъыкIуэу дунейм ехыжа Дэбагъуэ 
Хьэсэн, Мэршэнкъул Iэдэм, ПащIэ Ахь-
мэд, Жылокъуэ Мухьэмэдин, Жанатаев 
Исмэхьил сымэ, нэгъуэщIхэми ятеухуа 
пшыхь щхьэхуэу сщIынущ. Къысхузэ-
пищэмэ, абы къыкIэлъыкIуэнущ радио-
мрэ телевиденэмрэ щылэжьахэу КIуж 
Борис, Беппаев Сергей, Мэремыкъуэ 
Хъусен, Пщыгъуэш Юрэ, нэгъуэщIхэми 
я фэеплъ концертыр. 

ШэджыхьэщIэ Хьэмыщэ итха уэрэд-
хэр сэ жысIэу зытет, «УщытеткIэ, сыщы-
теткIэ зы дунейм» и фIэщыгъэу, альбо-
мышхуэ къыдэзгъэкIауэ щытащ. Ди 
 уса кIуэ цIэрыIуэхэм я псалъэхэр зы-
щIэлъ уэрэдхэр зы альбому згъэ хьэ зы-
рыну си хъуэпсапIэщ. 

Сыхуейт икIи си мурадщ школыр 
 къыщаухым и деж еджапIэ зыбжанэ 
сыкIуэу ныбжьыщIэхэм захуэзгъэзэну. 
Абыхэм яхэтщ къыдалъхуауэ макъ 
бэлыхь зиIэ, уэрэд жыIэныр егъэлеяуэ 
фIыуэ ялъагъуу. А IуэхугъуитIыр зэ-
щIыгъуныр Iэмал зимыIэщ, нэгъэсауэ 
пхуегъэджэнури узыхуейр къы зы хэп-
щIыкIыфынури ахэращи. Апхуэдэ сабий 
зыбгъупщI зэхуэсшэсу си класс къы-
зэIусхыфамэ, сыту фIыт! Апхуэдэ гуп си-
мыIэу институтми колледжми щез-
гъэджэну сыкIуэнукъым. 

Зы махуи сыхущIегъуэжакъым си Iэ-
щIагъэр къызэрыхэсхам, сфIэфIуи 
 сролажьэ. Пэжым ухуейуэ щытмэ, 
мылъку ухущIэкъуу, зы бэлыхь гуэр 
сщIэнти, дунейр зэзгъэдзэкIынти жы-
пIэу гъуазджэм ухыхьэ хъунукъым, та-
лант уиIэн, IэщIагъэр уи псэм хэлъын 
 хуейщ. 

Тхылъ, журнал, газет еджэ куэд 
 щIалэгъуалэм зэрахэмытыжыр, ахэр 
Ин тернетым зэрытфIигъэкIуэдыр си жа-
гъуащэ мэхъу. АдыгэбзэкIэ къыдэкI 
 журналымрэ газетымрэ ди унагъуэм 
 къихьэу, си анэ шыпхъухэм ахэр зэIэ-
пахыу щIаджыкIыу щытащ. А зэманым 
къигъэзэжыну сыхуейт. 

Си концертым къэкIуауэ пэшым 
щIэсхэр нэтынхэм нэхъыбэIуэрэ къы-
хэщыну сыхуейт, уэрэдхэр къазэрыщы-
хъур я нэгум къизджыкIын хуэдэу. 

ХъуэпсапIэу сиIэм я щхьэщ си къуэ-
рылъху цIыкIур зыщIэс медицинэ фа-
культетым ехъулIэныгъэ иIэу щеджэныр, 
узыншэу къиухыныр. СытегужьеикIа 
жыпIэмэ, сытегужьеикIащ. Уи нэмыс 
нэхъ лъагэ ухъуи, си щхьэгъусэм сэрэ        
ди узыншагъэр пэлъэщу, ди пщащэ 
цIыкIур лъэ быдэкIэ увыху, абы и Iуэху 
тхузехуарэт жытIэу аращ дызыщIэ-
хъуэпсыр. 

ИСТЭПАН  Залинэ. 

ШЭДЖЫХЬЭЩIЭ Аслъэнбий:

Нэхъ хьэлэмэтыну къыщIэкIынущ иджы
хъыщхьэм къигъэлъэгъуат 
щIалэгъуалэр къы зэры ра-
шэлIар, джэгуну абыхэм Iэ-
мал зэрагъуэтар. Абы къызэ-
рилъытэмкIэ, ипэ кIэ лъэба-
къуэ ячащ, ауэ гъунэ зимыIэ 
лэжьыгъэшхуэ  къапэщылъщ. 
Ар я гуращэу ди командэм 
хэтхэм зэхьэ зэ хуэщIэм зы-
хуэгъэхьэзырын щIадзащ. 
Зыгъэсэныгъэ лъэхъэнэм 
ягъэхьэзырын хуейщ адэкIэ 
къалэн пыухыкIахэр зы-
гъэзэщIэфын гуп зэкъуэт. Хэт 
ищIэн, мылъкукIэ закъы-
щIэзыгъэкъуэн къыкъуэкIыу, 
япэ дивизионым зэрыхыхьэ-
нум хущIэкъунри Iуэхум 
хэлъщ. Пэжщ, зэкIэ, ди жа-
гъуэ зэрыхъунщи, апхуэдэхэр 
щыIэкъым.

Мэкъуауэгъуэм и кIэухым 
зы зыгъэпсэхуауэ къызэхуэ-
сыжа «Спартак-Налшыкым» 
и футболистхэм зэхьэзэхуэм 
ерыщу зыщыхуагъэхьэзыр 
Къэ  бэрдей-Балъкъэрым и 
 къалащхьэм. Абы ипкъ иткIэ 
зэныбжьэгъугъэ зэIущIэхэри 
къызэрагъэпэщ. Апхуэдэхэм 
я пэщIэдзэ хъуащ 2021 - 2022 
гъэхэм етIуанэ дивизионым          

и Япэ гупым щекIуэкIа зэ-
хьэзэхуэм щытекIуэу ищхьэ-
кIэ дэкIуэтея Мэхъэчкъалэ и 
«Динамо»-р. Ахэр Нартсанэ 
(Кисловодск) щызэдэджэ-
гуащ. Ди жагъуэ зэрыхъущи, 
Дагъыстэным и футболист-
хэр хэпщIыкIыу нэхъ лъэщу 

къыщIэкIащ икIи жэуапын-
шэу топищ къыхудагъэкIри 
налшыкдэсхэр къыхагъэ-
щIащ. Уигу зэрыбгъэфI хъу- 
ну мы Iуэхум хэлъар мэхъэч-
къалэдэсхэм ди лъахэгъу 
Сындыку Темыркъан зэра-
хэтарщ. ЗэрыфIщэщи, ар зэ-

фIэкI хъарзынэ зиIэ «Спар-
так-Налшыкым» и гъуащхьэ-
хъумэ ныкъуэщ. Нэхъапэм 
Къэзан и «Рубин»-м абы къы-
щыкIэлъыплъащ, Мэзкуу и 
«Торпедо»-м дэщIыгъуу япэ 
дивизионым зыкъыщигъэ-
лъэгъуащ. Иджы Мэхъэчкъа-

лэ и «Динамо»-р къыщIоуп щIэ. 
Абы щыгъуэми етIуанэ ди-

визионым адэкIэ зэхьэзэ- 
хуэр зэрыщекIуэкIыну щIы-
кIэр  зыкъомрэ яхуэубзы-
хуакъым. Иджы дыдэщ Iуэ-
хур щызэхэкIар. Блыщхьэ 
кIуам, бадзэуэгъуэм и 4-м, 
ви деозэпыщIэныгъэ Iэмал-
хэр  къагъэсэбэпри, 2022 - 
2023 гъэхэм етIуанэ диви-
зионым и календарыр пхъэи-
дзэкIэ зэхагъэуващ. Абы 
 къы зэрикIамкIэ, «Спар так-
Налшыкым» зэпеуэр и ста-
дионым щригъэжьэнущ. 
Зэры хуагъэфащэмкIэ, бадзэ-
уэгъуэм и 24-м ди щIалэхэм 
кърагъэблэгъэнущ Псыхуа- 
бэ и «Мэшыкъуэ-КМВ»-р. ПIа-
лъэм иджыри зихъуэжынкIэ 
хъунущ. ЕтIуанэ джэгугъуэри 
налшыкдэсхэм я унэм щра-
гъэкIуэкIынущ. Абы щыгъуэм 
я деж къахуэкIуэнущ япэ ди-
визионым къыхагъэкIагъа-
щIэ Волгоград и «Ротор»-р. 
Ещанэ джэгугъуэращ ди 
 щIалэхэр хамэ щIыпIэ щы-
кIуэнур: Прогрессым щыIу-
щIэ нущ щIыпIэ «Биолог-Но-
вокубанск»-м. 

Налшыкдэсхэр зыхэхуа Япэ 
гупым командэ пщыкIуплIщ 
иджы хэтынур. Ахэр «Ротор» 
(Волгоград), СКА (Дон Iус 
Ростов), «Чайка» (Песчано-
копскэ), «Форте» (Таганрог), 
«Черноморец» (Новорос-         
сийск), «Кубань-Холдинг» 
(Пав ловскэ), «Дружба» (Мей-
къуапэ), «Биолог-Новоку-
банск» (Прогресс), «Спартак-
Налшык» (Налшык), «Ма-
шыкъуэ-КМВ» (Псыхуабэ), 
«Легион-Динамо» (Мэхъэч-
къалэ), «Динамо» (Ставро-
поль), «ЕсэнтIыгу» (ЕсэнтIы-
гу), «Ала ния-2» (Владикав-
каз) гуп хэрщ.

ЯпэщIыкIэ ахэр тIорытIэ (я 
унэмрэ хьэщIапIэрэ) зэдэ-
джэгунущ. ЗэIущIэ 26-рэ 
 дэтхэнэми иригъэкIуэкIа 
иужь  кIэ къахьа увыпIэхэм 
елъытауэ ахэр гупитIу ягуэ-
шынущ гъэ къакIуэ и мэ лы-
жьыхь (апрель) мазэм и 
кIэухым. Япэ увыпIихыр къэ-
зы хьахэр адэкIэ зэрызэ зэ дэ-
джэгужынущ, зэхьэзэхуэм 
щытекIуар ягъэбелджылын 
папщIэ. Абы щыгъуэми ко-
мандэхэм къахуэнэжынущ 

 зэпеуэм и япэ Iыхьэм къы-
щахьа очко бжыгъэр. 

Ебланэ увыпIэм къыщы-
щIэдзауэ илъабжьэмкIэ щыIэ 
адрей гупи 8-ри аргуэру 
зэрызэ зэдэджэгунущ, щхьэж 
и кIэух щытыкIэр игъуэты-
жын папщIэ.

З э р ы х у а г ъ э ф а щэ м к I э , 
 Уры сей Федерацэм футбо-
лымкIэ и етIуанэ дивизио-          
ным и Япэ гупым 2022 - 2023 
гъэ хэм я зэхьэзэхуэр мэ къуа-
уэгъуэм (июным) и пэ щIэдзэм 
иу хынущ. Абы бжьы пэр щы-
зыубыдым Iэмал иратынущ 
япэ дивизионым хы хьэну. 

ЗэкIэ зэхэкIакъым Урысей 
Федерацэм и кубокым ехьэ-
лIа зэпеуэм щыщIидзэнур 
 дапщэщми. Ар, адрей илъэс-
хэми хуэдэу, езыгъэкIуэкIы-
нур Урысейм и Футбол 
Зэгухьэ ныгъэрщ. 

А Iуэхугъуэ псори къилъы-
тауэ «Спартак-Налшыкым» 
зыгъэсэныгъэхэр ирегъэ-
кIуэкI. Дыщыгугъынщ ар яхэ-
тыну увыпIэ нэхъыфI дыдэ-
хэм щIэбэнынухэм. Армыра-
мэ, Налшык и «Спартак» 
 стадионыр зэрынэщIу къэ-
нэнущ, Къэбэрдей-Балъкъэ-
рым футболым щыдихьэххэр 
абы и зэIущIэхэм еплъыну 
къы зэрымыкIуэм къыхэкIыу. 

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

 
жэуап зыхь  сек ретарым и къуэдзэ 
ДыщэкI Соня, редак тору Щхьэ щэ-
мыщI Изэ, корректорхэу Инэро къуэ 
Азэмэт (3, 4-нэ нап.), Щоджэн Иннэ 
(1, 2-нэ нап.)

КомпьютеркIэ газетым и теп лъэр 
ящIащ Дол Маринэрэ  Щомахуэ Ма-
рианнэрэ.

Сурэтхэм елэ жьар  Бицу Жаннэщ.

«Издательство 
«Южный регион» ООО-м 

щытра дзащ.
357600, Ставрополь край, 

ЕсэнтIыгу къалэ, 
Никольскэ уэрам, 5-А

Газетым Iэ традзэн  хуейщ 
сыхьэт 20-м, щыт радзар 

сыхьэт 20-рщ.

Зы илъэсым газетыр      
156-рэ къыдокI.


